
Фаоллар йиғилиши

ШГА СОЛШ;, ЕАР11АР0Р 
1 М А  ЎТАЙЛ1К

Шу йилнинг 22 (Ьевраль куни Тошкент вшояти фаолларининг 
йиғилиши бЎлиб Ўтди. Унда вилоят хокимининг уринбосарлари. 
вилоят хокимлигининг гур\х ва котибиятлари. бошкарма ва 
бЎлимлари. жамоат ташкилотяари ва жамғармаларнинг рахбар- 
лари. шахар ва туманлаонингхокимлари. йирик корхона ва 
ташкилотларнинг рахбарлари иштирок этишди.

Вилоят ҳокими Уммат Мирза- 
қуловнинг «Вилоятни ижтимоий- 
иқтисодий ривожлантиришнинг 
2002 йилги якунлари ва 2003 
йилда иқтисодий ислоҳотларни 
чуқур л а ш ти р и ш н и н г а соси й  
йўналишлари тўгрисида»ги маъ- 
рузаси тингланиб , муҳокама 
қилинди.

Ф а ол л а р  й и ги л и ш и д а  
Ўзбекистон Республикаси Бош 
вазирининг биринчи ўринбоса- 
ри Козим Тўлаганов иштирок 
зтиб, сўзга чикди.

— Ўтган йили ижтимоий-иқти- 
содий соҳаларда белгиланган 
дастурларни рўёбга чиқариш 
борасида муайян ишлар олиб 
борилди, — деди маърузачи 
мажлис ибтидосида. — Шу жа- 
раёнларда эришилган натижа- 
ларни давлатимиз раҳбари Ва-

зирлар М аҳкамасида бўлиб 
ўтган сўнгги мажлисда қўйган 
вазифалар нуқтаи назаридан 
таҳлил қилиб, ривожимизга 
тўғаноқ бўлиб турган муаммо- 
ларни бартараф этишнинг аниқ 
й ўл -й ўри қл ар и н и  белгилаб 
олишимиз керак.

Айни шу мақсад ва кайфият 
бутун мажлис давомида сези- 
либ турди. Масалага шу жи- 
ҳатдан ёндошилиб, корхона- 
ларни давлат тасарруфидан 
чиқариш ва хусусийлаштириш, 
акцияларнинг сотилиши, иқти- 
содиётда хусусий секторнинг 
салмоғини ошириш чора-тад- 
бирларининг натижалари кўриб 
чиқилди.

Аввало, йил давомида 89 та 
давлат корхонаси ва иншоот- 
ларнинг мулк шакли ўзгарти-

рилганлиги таъкидланди. Ху- 
сусийлаштирилган корхоналар- 
нинг акцияларини жисмоний 
ш ахслар том онидан сотиб  
олиш сўнгги  бир йилда уч 
баробар кўпайди. «Электро- 
ки м ё са н о а т» , «Аммоф ос», 
«Ўзбекрезинотехника» бирлаш- 
м алари, Ў збекистон  қийин 
эрийдиган ва ўтга чидамли ма- 
териаллар комбинатида мулк 
шакли ўзгарди, Эндиликда ви- 
лоятимизда турли мулк шакли- 
даги 17,9 мингта корхона ва 
ташкилот фаолият кўрсатмоқ- 
да. Уларнинг 83,6 фоизини ху- 
сусий сектор корхоналари таш- 
кил этади. Шу ҳисобдан 29,7 
мингта замонавий иш ўрни 
очилди. Фаоллар йиғилишида 
вилоятимизда ишлаб чиқари- 
лаётган саноат маҳсулотининг 
деярли 89 ф оизи, қиш л оқ 
хўжалик маҳсулотлари, савдо 
ва пулли хизматларнинг деяр- 
ли ҳаммаси нодавлат сектор 
ҳиссасига тўғри келаётганлиги 
мамнуният билан таъкидланди.

Ўтган йили хусусий сектор-

ни ривожлантириш мақсадла- 
рига 13 миллиард сўм йўнал- 
тирилди. 6,3 миллион АҚШ 
долларлик ва 4 миллион евро 
микдоридаги хорижий сармоя 
кичик ва ўрта бизнес эҳтиёж- 
ларига сарфланди. Солиқ, банк 
ва сугурта хизматини такомил- 
лаштириш, назорат қилувчи 
идораларнинг хўжалик фаоли- 
ятига ноқонуний аралашувла- 
рини чеклаш ўз самараларини 
берди. Ялпи ички маҳсулот 
3,1, шу жумладан саноат маҳ- 
сулоти 1 0 , истеъмол буюмла- 
ри 9,8 фоизга кўпайди.

496 минг тонна дон етиш-- 
тирилди. Ялпи даромад, шу- 
нингдек, аҳолининг реал да- 
ромади ўсди. Экспорт тарки- 
бида ижобий ўзгаришлар со- 
дир бўлди.

Шу билан бирга йиғилишда 
ишлаб чиқариш қувватларидан 
фойдаланиш, сотилмай туриб 
қолаётган маҳсулотлар кўпли- 
гига алоҳида урғу берилди. Бу 
бежиз эмас, албатта. Шуни ай- 
тиш кифояки, ўтган йили мав- 
жуд қувватларнинг фақат 52,4 
ф ои зид ан  ф ой д ал а ни л д и . 
«Ўзбекэнергия» ва «Ўзбекким- 
ёсаноат» тизимлари вилоят кор- 
хоналарининг аксарияти йил- 
ни зарар билан якунлади. Шу 
муносабат билан зарар кўриб 
ишлаётган корхоналарни туга- 
тиш, давлат улушидаги акция- 
ларни эркин савдога қўйиш, 
капитал қурилишлардаги тар- 
ти б с и зл и кл а р га , истеъм ол 

(Давоми 2-бетда).

К а̂шашг бир куни ҳам қши,

Ортда цолар ҳар юмушу ташвиш.

А. ТЎРЛЕВ сурат-лавҳаси.

Хал1̂  депутатлари 
вилоят Кемгашида

КУЛАМЛИ, 
ТАЪСИРЛИ ВА 

САМАРАЛИ
фаолият долзарб ижтимоий- 

иктисодий масалаларни хал этишда 
халк депутатлари вилоят Кенгаши 

доимий комиссиялари ролини 
кучайтирмокда

Вилоят, шаҳар ёки туман- 
ни иқтисодий, ижтимоий ва 
маданий ривожлантириш, 
қонунчиликни мустаҳкам- 
лаш, давлат ҳокимиятининг 
юқори идоралари қарорла- 
рининг ижросини таъмин- 
лаш, бюджет ва молия иш- 
ларини йўлга қўйиш, атроф 
муҳитнинг муҳофазаси маса- 
лапари — халқ депутатлари 
кенгашлари ўз фаолиятида 
қамраб оладиган вазифалар 
доираси ниҳоятда кенг. 
Уларни муваффақиятли ҳал 
этишда халқ депутатларидан 
ташкил этилган доимий ко- 
миссияларнинг роли ниҳоят- 
да катта. Қуйидаги ҳикоямиз 
иккинчи чақириқ халқ депу- 
татлари Тошкент вилоят кен- 
гашининг қонунийлик, ҳуқуқ- 
тартибот ва фуқаролар хавф- 
сизлигини таъминлаш ко- 
миссиясининг фаолияти ху- 
сусида.

— Доимий комиссиямиз 
таркибига 40-Туркистон 
сайлов округидан депутат 
Абдусаттор Рашидов, 26-Қа- 
тортол сайлов округидан 
депутат Абдуқаюм Сайдали- 
ев, 3-Геолог сайлов округи- 
дан депутат Абдужаббор 
Сайдуллаев, 15-Янгиобод 
сайлов округидан депутат

Абдурашид Шарофиддинов 
каби катта ҳаёт тажрибаси ва 
ташкилотчилик малакасига 
эга бўлган юқори салоҳият- 
ли кишилар сайланишган, — 
дейди доимий комиссия раҳ- 
бари 14-Трансформаторчи- 
лар сайлов округидан депу- 
тат Дониёр Азизхўжаев. — 
Улар иш режаларида кўзда 
тутилган масалаларни ўрга- 
ниш, Кенгаш сессияларига 
материаллар тайёрлаш жа- 
раёнларида фаол қатнашиб, 
ҳамиша жойларда ишларни 
яхшилашга қаратилган ниҳо- 
ятда фойдали таклифлар 
киритишяпти. Комиссия 
аъзолари шаҳар ва туманлар- 
га чиқиб ўрганаётган, аҳвол- 
ни таҳлил этиб, зарур фикр- 
мулоҳазалар билдираётган 
масалалар жамият ҳаётида 
долзарблиги билан ажралиб 
туради. Чунончи, депутатлар 
гуруҳи Ўзбекистон Респуб- 
ликаси Вазирлар Маҳкамаси- 
нинг «Ижтимоий-маънавий 
муҳитни янада согломлашти- 
риш, диний ақидапарастлик- 
нинг олдини олиш чора-тад- 
бирлари тўғрисида»ги қаро- 
рининг Олмалиқ шаҳри, 
Тошкент ва Қибрай туман- 
ларида бажарилишини ўрга-

(Давоми 2-бетда).

лигида «Обод махалла 
йили» давлат дастури- 
нинг ижросини таъмин- 
лаш. ободонлаштиоиш ва 
кукаламзорлаштириш 
масалаларига бағиицанган 
йиғи/шш булиб Ўтди.

Унда вилоят ҳокимининг 
ўринбосарлари, бўлим ва 
бошқармаларнинг раҳбар- 
лари, шаҳар ва туманлар 
ҳокимлари, уларнинг ижти- 
моий ва хотин-қизлар ма- 
салалари бўйича ўринбо- 
сарлари иштирок этишди.

Йиғилишни Тошкент ви- 
лоятининг ҳокими Уммат 
Мирзақулов бошқарди.

Йиғилишда «Обод ма- 
ҳалла йили» давлат дасту- 
рида ҳаётий муҳим масала- 
лар ўрин олганлиги, улар- 
ни ҳал этиш ва белгилан- 
ган вазифаларнинг изчил 
бажарилиши маҳаллалар- 
нинг нуф узини  бе қи ё с  
кўтаражаги таъкидланди. 
Дастурнинг кўламлари шу

Вилоят ҳокимлигида

ОБОД МАҲАЛЛА 
ЙИЛИ ДАСТУРИ -  

АМАЛДА
қадар кенгки, унда қамраб 
олинган етти йўналишдаги 
саъй-ҳаракатлар маҳалла 
фаолиятининг таш килий- 
ҳуқуқий асосларини тако- 
миллаштиришга, уларнинг 
моддий базасини мустаҳ- 
камлашга, тадбиркорликни, 
хизмат кўрсатиш ва савдо- 
ни ривожлантиришга, обо- 
донлаштириш ва кўкалам- 
зорлаш тириш  ишларини 
кенгайтиришга, аҳолининг 
ижтимоий ҳимояга муҳтож 
қатламлари турмуш даража-

сини кўтаришга, спорт-со- 
ғломлаш тириш, айниқса, 
болалар спорти даражаси- 
ни оширишга хизмат қила- 
ди._

Йиғилишда Паркент, Қиб- 
рай, Бўстонлиқ, Юқоричир- 
чиқ туманлари ва Бекобод 
шаҳрида ободонлаштириш 
ва кўкалам зорлаш тириш  
борасида ибратли тажриба 
тўпланганлиги  кўрсатиб  
ўтилди. Лекин, бир қатор 
шаҳар ва туманларда бу 
муҳим ишга етарли эътибор

берилмаётир, шаҳарлар, 
қишлоқ ва овулларни обо- 
донлаштириш ва кўкалам- 
зорлаш тириш  режалари 
ҳамиша ҳам изчил бажарил- 
маётир. Айниқса, Пскент, 
Бекобод, Чиноз, Қуйичир- 
чиқ туманлари ва Чирчиқ 
шаҳрида бу соҳадаги ишлар 
бирмунча сустлиги алоҳида 
кўрсатиб ўтилди. Шу боис 
режаларнинг ижроси бўйи- 
ча мониторинг олиб бориш 
белгилаб қўйилди.

Йиғилишда «Обод маҳал- 
ла йили» вилоят дастури тас- 
диқланди, вилоят хотин-қиз- 
лар қўмитаси, «Маҳалла» 
хайрия жамғармаси, «Маъ- 
навият ва маърифат» мар- 
кази вилоят бўлимлари, ма- 
даният ишлари бошқарма- 
сига анъанавий удумлар, 
тўйлар бошқа маросимлар- 
ни ихчам ва тежамли ўтка- 
зиш тадбирларини ишлаб 
чиқиб, амалга ошириш юк- 
латилди.

БОЛАЛАР СПОРТИ -  
ДИҚҚАТ МАРКАЗИДА

Вилоят хокимлигида Ўзбекистонда болалар спортини 
ривожлантириш жамғармаси Тошкент вилояти бўлими 
Хомийлик кенгашининг йиғилиши бЎлиб Ўтди. Унда 
вилоят хокимининг ўринбосарлари. тегишли бЎлим ва 
бошкармалар. жамғармалар ва ташкилотларнинг 
рахбарлари. шахао ва туман,трнинг хокимлари иштирок 
этишди.

Маълумки, Оқсаройда 
Президент раислигида 
ўтган йиғилиш мамлакати- 
мизда болалар спортини 
ривожлантиришда алоҳида 
аҳамият касб этди. Қисқа 
муддатда болаларга 
мўлжалланган спорт иншо- 
отларининг намунавий 
лойиҳалари тайёрланди. 
Лекин уларни бунёд

этишда асло шошма- 
шошарлик, енгил-елпи 
ёндошувларга йўл қўйиб 
бўлмайди. Аввало, уларни 
қаерда, қандай шаклда, 
кэйси спорт турларига 
мўлжаллаб қуриш тўғри 
бўлишини чуқур таҳлил 
қилмоқ лозим. Шу муноса- 
бат билан спорт иншоотла- 
ри қурилишини чекка

қишлоқлардан бошлаш 
зарурлигига эътибор 
қаратилди. Вилоят ҳокими 
мавжуд иншоотларни 
мукаммал таъмирлаш, 
уларни керакли анжомлар 
билан таъминлаш, бошлан- 
ғич синф ўқувчилари 
ўртасида, шунингдек 
оилавий спорт мусобақэла- 
рини ташкил этиш ниҳоятда 
муҳимлигини уқтирди.

Шу масала юзасидан 
қабул қилинган қарорда 
болалар спортининг хилма- 
хил турларини кенг омма- 
лаштириш, болаларда 
спортга қизиқишни кучайти- 
риш чора-тадбирларини

амалга ошириш белгилаб 
қўйилди. Шу мақсадда 
вилоят халқ таълими, 
соғлиқни сақлаш, ўрта 
махсус, касб-хунар таълими 
бошкэрмалари, жисмоний 
тарбия ва спорт қўмитаси, 
касаба уюшмалари вилоят 
кенгаши, «Маҳалла» ва 
болапар спортини ривож- 
лантириш жамғармалари- 
нинг вилоят бўлимларига 
аниқ топшириқлар берилди.

Йиғилишда болалар 
спортини ривожлантириш 
жамғармаси вилоят бўлими 
Хомийлик кенгашининг 
2003 йилги иш режаси 
тасдиқланди.

ҳаети

ИҚТИДОРЛИ ЕШЛАР 
ТАНЛОВИ

Олмалик шахархалк та&иши бў.пшига караиии 
санъат мактаби ўз кошидаги тўгаракларда таъ- 
лим олаётган Ўкувчи-ёшлар иктидорини кўллаб- 
кувват^тш максадида «Камолот» ёшлар ижтимо- 
ий харакати шахар бЎлими би,тн хамкорликда

Унда олтмишдан ортиқ 
ўқувчи санъатнинг саккиз 
йўналиши бўйича якка 
тартибда, «Экология» ва 
«Тарихий туризм» йўна- 
лишларида эса икки жа- 
моа ўзаро беллашди.

Шеърият йўналиши 
бўйича ўзига хос истеъ- 
дод соҳибаси Қумри Ма- 
ликова, спортнинг шоҳ- 
мот йўналиши бўйича эса, 
барча рақиблардан устун 
келган Сергей Иванов ва 
Юлия Меншоваларнинг 
ижодий изланишлари ижо- 
бий баҳоланди. Якка тар- 
тибда эришилган энг яхши

кўрсаткичлар 5-мактаб 
ёшларига насиб этди.

Ғолибларга санъат 
мактаби ҳамда «Камолот» 
ёшлар ижтимоий ҳарака- 
ти шаҳар кенгашининг 
фахрий ёрлиқлари ва сов- 
ға-саломлари топширил- 
ди. Иқтидорли ёшлардан 
уч нафарига вилоят миқ- 
ёсида бўлиб ўтадиган 
«Истеъдод-2003» мусоба- 
қаларида қатнашиш учун 
йўлланма берилди.

Ҳасанбой
САЪДУЛЛАЕВ.

«ЎЗ УЙИНГНИ ЎЗИНГ 
АСРА»

Бекобод шахар маха,иаларида шундай мазмундаги 
сухбат^трни Ўтказиш давом этмокда. Бу тадбир- 
ларнинг бири Собио Рахимов маха^иасида бЎлиб 
ўтди. Унда шахардаги хукук-тартиботни мухофа- 
за килиш орган/трининг рахбар ходимлари. хоким- 
лик. катор жамоат ташки!ют.три вакиллари

Эркин суҳбат, савол- 
жавоб тарзида ўтган 
учрашувда маҳаллалар- 
да тинчлик ва осойиш- 
таликни сақлаш, рес- 
публикамиз Президенти- 
нинг авф зтиш тўғриси- 
даги Фармонининг 
бажарилиши, «Обод 
маҳалла йили» муноса- 
бати билан қилинаётган 
ишлар кўламини кенгай-

тириш ва маҳалла 
фаолиятини янги 
талаблар даражасига 
кўтариш билан боғлиқ 
ва бошқа масалалар 
муҳокама қилинди. 
Бундай суҳбатларни 
барча маҳаллаларда 
ўтказиш назарда тутил- 
моқда.

Тўхтаниса
ЖЎРАБЕКОВА.

ҳаети
«Таш а66ус-2003»

«МАДИНА» -  ҒОЛИБ
БекоСхх) шаҳрида «Таша6бус-200.3» кўрик-тан/юви кизтн Ўтди. 
Унда йигирмага якин тадбиркор ва хунармандлар ғолиблик у ч у н  
курашди^тр. Ҳусусий ва кичик корхоналар. сЬирмалар рахбарлари- 
нинг кўпчи^гиги хусусий тадбиркорликни амалий ва назарий 
жихатдан бшгимдонлари эканликларини намойиш этди.

Тадбиркорлик йўналиши бўйи- 
ча иккинчи ўрин «Рустамбек» ху- 
сусий корхонаси соҳибаси Наима 
Ортиқовага насиб этди. Учинчи 
ўринга «Олов» хусусий фирмаси 
раҳбари Муяссар Холматова са- 
зовор бўлди. Ҳунармандлик бўйи- 
ча беллашувда бухороча зардўз- 
лик буюмлари тайёрловчи Қум- 
ринисо Мирзаматова энг яхши 
кўрсаткичга эришди.

Ўз мухбиримиз.

«Мадина» хусусий корхона- 
си жамоаси ва унинг раҳбари 
Раъно Ҳамидованинг фаолияти 
юқори баҳоланди ва кўрик-тан- 
лов ғолиби деб топилди. Бу 
корхона кийим-кечаклар, 
кўрпа-тўшаклар, коржомалар 
ишлаб чиқармокда. Айни вақт- 
да аҳолига маиший хизмат 
кўрсатишнинг қатор турларини 
ҳам йўлга қўйган. У н и н г  бўлин- 
маларида 50 нафар фуқаро иш 
билан таъминланган.

Ахолига кулай,тк яратиш 
максадида «Тошкент Теле-

телекоммуникаиия боғланма- 
си ва хиссадорлик жамияти

Янгийўл фи.тлш «Интернет» 
шахобчасини очди.

ЯНГИ ИНТЕРНЕТ 
ШАХОБЧАСИ

Бу ерда интернет тармоғи, 
компьютер тизимида ишлаш, 
компьютер ўйинлари, нусха 
кўчириш, ҳужжатларни тайёрлаш 
ва босиб чиқариш, халқаро факс 
алоқаси сингари ўндан ортиқ 
хизмат турлари кўрсатилмоқца. 

Камола КАРИМОВА.

Тадбир

ФОИДДЛИ 
АНЖУМАН

Тошкент вьиояти Адлия бошкармасида Ўзбекистон 
Республикаси Вазирлар Махкамасининг карори 
асосида кичик ва ўрта тадбиркорликни ривожлан- 
тиришни рағбдтлантириш тсалолари Ю3(>сцдт 
машғулот-йиғилиш бЎлиб Ўтди.

Унда саккиз туман ва шаҳар ҳокимларининг иқтисод 
масалалари бўйича ўринбосарлари, бошқа мутасадди 
идораларнинг раҳбарлари иштирок этди.

Семинарда кичик ва ўрта тадбиркорликни қўллаб- 
қувватлаш, тадбиркорлар ва хусусий мулк эгаларининг 
ҳуқуқ ва қонуний манфаатларини ҳимоялашга доир 
қонун ҳужжатларига амал қилинишини яхшилаш маса- 
лалари кўриб чиқилди. Асосий эътибор бу соҳасидаги 
нуқсонларни бартараф этишга қаратилди.

Ўз мухбиримиз.

Республика аграр сохасида иктисодий ислохошарни ама.}га оширишнинг 
бугунги жараёнларини и^ший-амалий йЎналишда тахш} этишда Тошкент 
ирригаиия ва кишлок хЎжа,тгини механизаииялаш .мухандислари институ- 
ти олилиари хам фао.иик кўрсатмокдалар.

ДОЛЗАРБ МАСАЛАГА 
БАҒИШЛАНДИ

Олий ўқув юртида машина-трак- 
тор парклари раҳбар ходимлари учун 
республика ўқув семинарининг таш- 
кил этилиши ҳам айни муддао бўлди.

«Ўзагромашсервис» уюшмаси, рес- 
публика Қишлоқ ва сув хўжалиги 
вазирлиги ҳамда институт томонидан 
ўтказилган бу анжуманда машина- 
трактор парклари фаолиятларини 
замон талаблари доирасида йўлга 
қўйиш масалалари атрофлича кўриб 
чиқилди.

«Юқори унумли техникалардан са-

марали фойдаланишда мото-соатга 
ўтиш муаммолари», «Ширкат, фермер 
ва деҳқон хўжаликларини замонавий 
техникалар билан таъминлаш ва сер- 
вис хизмати кўрсатиш муаммолари», 
«Қишлоқ хўжалиги корхоналарини 
техника билан таъминлашда лизинг 
муносабатларини такомиллаштириш» 
каби йўналишлар бўйича қилинган 
маърузалар анжуманда катга қизиқиш 
уйғотди.

Акбар АЛИЕВ.

Кичик ва ўрта бизнес — иг^тисодиётимиз келажаги
О̂к/̂ т̂̂ т^^шш умйтйа к т т  т  ў т .о ш т с,.м т м ц 

тадбиркорликнинг ртооюшниши хатда гап борса. 
аввало. 919 ва 5680 ракашарини тилга олишади. 5у 
бежизэмас. албатта. Уларнинг маьно еа малмуни 
қт г к т ш 1¥дт .Ш ш и рдқ ам  шумаШ .жош.ш ши 
бошигача рШатга ашнган хусусий тадбиркомик 
п^узиллишри. иккинчиси уларда барпо т ш ш н жами

қулидан чиққан 
м а ҳ с у л о т л а р  
ҳажми янча кўпа- 
йиб, туман ялпи 
ишлаб чиқариши- 
нинг учдан бир 
қисмидан кўпро- 
ғига тенг бўлди. 
Уларнинг қишлоқ 
хўжалигидаги улу- 
ши салмоқли

М Л В К Е И
тшмлммош

Албатта, бундай кўрсат- 
кичларга ўз-ўзидан эришил- 
гани йўқ. У иқтисодиёти- 
мизнинг келажаги ҳисоб- 
ланган кичик ва ўрта биз- 
несни ривожлантириш, бу 
ишда иштирок зтишга жазм 
қилган фуқароларни ҳар то- 
м о н л а м а 
қўллаб-қувшат- 
лаш ва рағбат- 
л а н т и р и ш ,  
уларнинг фао- 
лият кўрсатиш- 
лари учун 
қулай шарт-ша- 
роитларни яра- 
тиб бериш юзас,идан чиқарилган қонун- 
лар, фармонлар ва қабул қилинган 
қарорларни туманда амалга ошириш 
юзасидан ҳокимлик ва барча мутасад- 
ди ташкилотларнинг ҳамкорликда олиб 
борган ишлари, кўрган чора-тадбир- 
лари натижасидир. Бу ишлар самара- 
сини янада чуқурроқ тасаввур қилиш 
учун бошқа рақамларни ҳам келтириб 
ўтиш лозим.

Аввало, туманда кичик ва ўрта биз- 
несни, хусусий тадбиркорликни ривож- 
лантириш бўйича 2002-2003 йилларга 
мўлжалланган дастурга амал қилинаё- 
тир. Бунда халқ хўжалигининг барча 
тармоқларида иқтисодий ислоҳотлар- 
ни жорий қилиш, биринчи навбатда ху- 
сусий мулкчиликни кенгайтириш га 
алоҳида зътибор берилган. Дастурга 
мувофиқ ўтган йили туманда 155 та 
кичик ва ўрта бизнес субьектларини 
барпо этиш назарда тутилган эди. Ҳам- 
маси бўлиб 237 та шундай тадбиркор- 
лик тузилмалари рўйхатга олинди. Чу- 
нончи, уларнинг 205 тасини микрофир- 
малар ташкил этган бўлса, 32 таси 
кичик ва ўрта корхоналардир.

Жами рўйхатга олинган тадбиркор- 
лик тузилмаларининг барқарор ишла- 
шини таъминлашга алоҳида аҳамият 
билан қаралмокда. Улар маҳаллий хом 
ашё ва ресурслар билан ишлаяпти, шу 
сабабли аксарият кўпчилиги барпо 
этилгандан бери тўхтовсиз маҳсулот 
бериб турибди. 883 та тадбиркорлик 
субъектлари ёки барча кичик ва ўрта 
бизнес корхоналарнинг 96,1 фоизи 
фаолият кўрсатмоқда.

Тадбиркорлик тузилмаларининг ту- 
ман иқтисодиётидаги мавқеи йил са- 
йин мустаҳкамланиб бормоқда. Айни 
вақтда ишсизлик каби мураккаб муам- 
монинг юмшашига салмоқли ҳисса 
қўшмоқда. Биргина ўтган йили кичик 
ва ўрта бизнес корхоналарининг таш- 
кил этилиши натижасида деярли бир 
минг олти юзта янги иш ўринлари яра- 
тилди.

Бундай корхоналар жамоалари

бўляпти. Ўтган йили эса, бу кўрсат- 
кич 62,3 фоизга борди. Ҳозирги вақт- 
да туман ҳар минг аҳолиси ҳисобига 
саккизта кичик ва ўрта бизнес кор- 
хоналари тўғри келмоқда. Бу вилоят 
бўйича ўртача кўрсаткичдан анча 
юқори.

Туман иқтисодиётида қиш лоқ 
хўжалиги етакчи тармоқ ҳисоблана- 
ди. Шунинг учун бу соҳада деҳқон 
ва фермер хўжаликларини ташкил 
этиш ва ривожлантиришга алоҳида 
эътибор қаратилган. Фаолият кўрса- 
таётган 516 та фермер хўжаликлари- 
га 4,5 мингдан ортиқ деҳқонлар бир- 
лашган бўлиб, улар ихтиёрига 9,9 
минг гектар ер бериб қўйилган. Улар 
ўтган йили 6511 тонна ғалла етиш- 
тиришди. 1698 тонна пахта хом аш- 
ёсини давлат омборига тўкдилар. 968 
нафар фуқаро ҳам якка тартибдаги 
тадбиркорлик билан шуғулланмоқда. 
Улар ўтган йил давомида давлат бюд- 
жетига 96 миллион сўмликдан кўпроқ 
солиқ тўладилар.

Иқтисодий ислоҳотларни амалга 
ошириш давомида туманнинг ташқи 
амалий алоқалари ҳам кенгайиб бор- 
моқда. Бундай ҳамкорлик ўтган йили 
7 миллион АҚШ долларига яқинлаш- 
ди. Туманда ишлаб чиқарилаётган 
маҳсулотларни экспорт қилиш тўла 
кичик ва ўрта бизнес корхоналари, 
тадбиркорлик тузилмалари улушига 
тўғри келмокда. 2005 йилгача давр- 
га мўлжалланган ва туманнинг экс- 
порт салоҳиятини ошириш ва ривож- 
лантириш минтақавий дастури асо- 
сида олиб борилаётган ишлар ўз са- 
марасини бермокда. Дастурга муво- 
фиқ чет эл инвестициялари ва янги 
технологиялар туман иқтисодиётига 
жалб қилинаяпти. Шу йўл билан тай- 
ёрланган сифатли маҳсулотлар ички 
бозор қатори чет элларга ҳам экс- 
портга юборилмоқда. Биргина «Хван 
Ман Гим» фермер хўжалиги Россияга 
297 минг АҚШ долларилик сабзавот 
маҳсулотларини етказиб берди. «Пах»

масъулияти чекланган жамияти эса 
84,6 минг, «Классик» хусусий фирма- 
си 47,2 минг АҚШ долларилик ўз 
маҳсулотларини хориждаги мижозла- 
рига жўнатдилар. Бундай фойдали 
ишда «Биз ва дунё», «Лактриса сер- 
вис» тадбиркорлик субъектлари ҳам 
тобора фаол қатнашмоқдалар.

Эндиликда туманда чет эл сармоя- 
дорларини жалб қилиб, қўшма кор- 
хоналар барпо этиш юзасидан чора- 

тадбирлар кўрилмоқда. 
«Жонпласт» шулар жумла- 
сидандир. У йилига 5 мил- 
лион АҚШ доллари миқдо- 
рида пластмасса қувурлари 
тайёрлашга мўлжалланган 
қўшма корхона бўлиб, кел- 
гуси йилда фойдаланишга 
топширилади. Ўтган йили 

эса, «Олтин 
к а м а л а к »  
Ўзбекистон — 
А ф ғо н и стон  
қўшма корхо- 
наси тузилди. 
Паррандачи- 
лик маҳсулот- 
л а р и н и 

етиштиришга ихтисослашган бу кор- 
хонанинг бино ва иншоотларини тай- 
ёрлаш, асбоб-ускуналарини олиб ке- 
лиш ишлари бошлаб юборилди.

Хусусий тадбиркорлик тузилмалари- 
га мақсадли кредитлар ажратишда ижо- 
бий силжишлар юз бермоқда. Ўтган 
йили кичик ва ўрта бизнес субъектла- 
рини молиявий қўллаб-қувватлаш учун 
73 миллион сўм ажратилиши лозим 
эди. Амалда эса, жами бўлиб 139,5 
миллион сўм ҳажмида кредит берил- 
ди. Бу муҳим ишда акциядорлик-тижо- 
рат «Пахтабанк»нинг туман бўлими пеш- 
қадамлик қилмокда. У 112 миллион 
сўмлик кредит ажратди. Халқ банки ту- 
ман бўлимининг улуши эса 27,5 мил- 
лион сўмга тўғри келди. Бу маблағлар 
ишлаб чиқаришни ривожлантириш, 
аҳолига хизмат кўрсатишни кенгайти- 
риш, қурилиш соҳасига, тадбиркорлар- 
нинг бошланғич сармоясини шакллан- 
тиришга ишлаяпти. Кредитлардан 34 та 
фермер ва деҳқон хўжаликлари, қатор 
хусусий тадбиркорлар, хусусий фирма- 
лар фойдаландилар.

Туманда бу йил хусусий тадбиркор- 
ликни ривожлантириш юзасидан кат- 
та ва масъулиятли вазифалар турип- 
ти. Уни тўла уддасидан чиқиш учун 
мавжуд кичик ва ўрта бизнес субъек- 
тлари билан ишлашни янада яхши- 
лаш, уларни ҳар томонлама қўллаб- 
қувватлашни кучайтириш, самарали 
фаолият кўрсатишлари учун барча ша- 
роитларни яратиб бериш, бу соҳада 
йўл қўйилган нуқсонлар ва камчилик- 
ларни тўла бартараф этиш, берилаё- 
тган кредитлардан оқилона ва мақ- 
садли фойдаланишга эришиш лозим. 
Ўйлаймизки, хусусий тадбиркорликни 
оммавийлаштириб, мулкдорлар син- 
фини шакллантиришда муайян тажри- 
ба тўплаган юқоричирчиқликлар иқти- 
содиётнинг бу тармоғида янада юксак 
марраларни эгаллашлари учун ҳамма 
имкониятларга эгалар.

Мирсобир МИРҲЛМИДОВ.

А С О С А Н
Х О Р И Ж Г А

Юкоричирчик туманидаги «Ўзбекистон» пахта
тозалаш акииядорлик жамияти жамоаси кЎли-
дан чикаётган «ок олтин» толаси Ўзининг си-
фатлилиги билан харидоогир бўлмокда.

Бунга пахтани қайта иш- 
лашда илғор технологияни 
қўллаш ва ишлаб чиқариш 
жараёнларида унга қатъий 
амал қилиш, ҳар бир ишчи- 
нинг ўз вазифасига сидқи- 
дилдан муносабатда бўлиши 
туфайли эришилмокда. Ўтган 
хўжалик йилида салкам 13 
минг тонна хом ашё қабул 
қилиб олган корхона жамо- 
аси ҳозиргача уни қайта

ишлаб, 4 минг тоннадан 
ортиқ трла тайёрлади. Унинг 
деярли ҳаммаси хорижий 
мамлакатларга экспорт 
қилинди.

— Шу вақтгача чет эллик 
буюртмачиларга 3837 тонна 
маҳсулот етказиб бердик, — 
дейди корхона бош муҳан- 
диси Суҳбат Соатуллаев. — 
Хориждаги мижозларимиз 
сони ортиб бормоқда. Улар

орасида АҚШ, Англия, Шве- 
ция, Швейцария, Жанубий 
Корея, Чехия, Россия каби 
давлатлар бор. Қолганлари 
ички бозорга юборилди.

Корхонада уруғлик чигит 
тайёрлаш ишлари ҳам 
ниҳояланмоқда. Мавсумгача 
300 тонна уруғлик тайёрлаш 
бўйича топшириқ яқин кун- 
ларда тўла бажарилади.

СУРАТЛАРДА: товаршунос 
Турдигул Мирзакелдиева ва ишчи 
Ашурали Жўрабековлар чигит 
сифатини кўздан кечирмоқда- 
лар (юқорида); смена устаси 
Отажон Каримов ва лаборант 
Каромат Тўлаевалар иш усти- 
да.

Даврон АҲМАД олган 
суратлар.

Ж О Н Л И  М У Л О Қ О Т
Вилоят педагогпарни кайта тайёрлаш ва малака 
ошириш институтида Тошкент ви/юяти хоким^шги. 
Ўзбекистон «Махалла» жамғармаси. Республика «Маъ- 
навият ва маърифат» хамда «Оила» марказлари хам- 
корлигида «Махалла тизими -  уз-ўзини бошкаришнинг 
миллий модели» мавзуида анжуман ташкил этилди.

А ъ э а м ж о н  Гад ойбоев, 
«Маънавият ва маърифат» 
маркази раҳбари Аслид- 
дин Болиев, «Оила» ил- 
мий-амалий маркази дирек- 
тори Васила Каримова, 
«Маънавият ва маърифат» 
маркази вилоят булими

Унда вилоят шаҳар ва 
туманларидан малака оши- 
ришга келган 300 дан 
зиёд ўқитувчилар иштирок 
этдилар.

Анжуманда сўэга чиқ- 
қан республика «Маҳал- 
ла» жамгармаси раиси

раҳбари Суяр Қурбонқу- 
лов ва бошқалар «Обод 
маҳалла йили» давлат дас- 
туридаги маънавий-маъри- 
фий ишларнинг моҳияти, 
обод маҳаллада соглом 
оиланинг роли ва маҳалла- 
ларда ў қи ту в ч и л а р н и н г 
бурч ва масъулияти ҳақида- 
ги ўэ фикр ва мулоҳаэала- 
рини билдиришди. Тадбир 
қизиқарли баҳс ва муноэа- 
раларга бой ҳолда ўтди.

Ўз мухбиримиз.

Хал1̂  депутатлари 
вилоят Кенгашида

КУЛАМЛИ, 
ТАЪСИРЛИ ВА 

САМАРАЛИ
ниб чиқди. Ҳуқуқ-тартибот 
идоралари, жамоат ташки- 
лотларининг бу соҳадаги 
фаолияти чуқур таҳлил қили- 
ниб, асосий эътибор аҳоли 
ўртасида миллий мафкурани 
ёйиш, янгича тафаккурни 
шакллантириш, ёшлар онги- 
га аждодларимизнинг қаҳра- 
монона ватанпарварлик фа- 
зилатларини сингдириш 
чора-тадбирларини кенгай- 
тиришга қаратилди. Доимий 
комиссия катта йиғин ва 
мажлислар ўтказиш йўли 
билан эмас, балки маҳэлла- 
ларда, мактаб ва ўқув юрт- 
ларида муайян тоифадаги 
аниқ одамлар билан тарбия- 
вий иш олиб бориш, тарғи- 
бот-ташвиқот ишларида халқ 
депутатларининг бевосита 
иштирокини таъминлаш ло- 
зимлигини кўрсатиб берди. 
Пировардида бу масала халқ 
депутатлари вилоят кенгаши- 
нинг сессиясида муҳокама 
қилиниб, ишларни яхшилаш- 
га қаратилган амалий тад- 
бирлар белгиланди.

Доимий комиссия фуқа- 
роларнинг ҳуқуқий мадани- 
ятини ошириш, муассасалар, 
ташкилот, корхона ва хўжа- 
ликларда юридик ҳуқуқий 
хизмат ташкил этилишининг 
аҳволи, иқтисодий ислоҳот- 
ларни чуқурлаштиришга 
қаратилган фармонлар ва 
қарорларнинг бажарилиши, 
ҳуқуқ-тартиботни мустаҳкам- 
лашга қаратилган ишларни 
мунтазам ташкил этиб бораё- 
тир. Халқ депугатлари кирит- 
ган таклиф-мулоҳазалар 
ишни ҳар жиҳатдан яхши- 
лашга хизмат қилмокда.

Яқинда доимий комиссия 
йиғилиши 2003 йилги иш 
режасини тасдиқлади. Унда 
ҳам ниҳоятда долзарб, муам- 
моли масалалар қамраб 
олинган. Комиссия аъзола- 
р и  у л а р н и  ў р г а н и ш , т а х /1и л  
қилиш ва ишни яхшилашга 
қзратилган таклифлар тайёр- 
лаш юзасидан ўз саъй-ҳара- 
к а т л а р и н и  я н а  ҳа м  к о н к р е т -  
л а ш т и р и б  о л и ш д и .

(Давоми. Боши 1-бвтда).

Ҳар бир масалани муҳо- 
кама қилишдан олдин ко- 
миссия аъзолари шаҳар ва 
туманлардаги аҳволни чуқур 
ўрганадилар, зарур ҳоллар- 
да тўпланган материаллар 
бошқа комиссиялар билан 
биргаликда ўтган қўшма 
мажлисларда кўриб чиқила- 
ди. Асосий эътибор қонун- 
лар, фармонлар, қарор ва 
фармойишларнинг ижроси 
билан боғлиқ масалаларга 
қаратилади. Комиссия ке- 
йинги пайтда олтита ана 
шундай муҳим ва долзарб 
масалани кўриб чиқиб, улар- 
нинг айримларини вилоят 
кенгаши сессияси муҳокама- 
сига киритди. Чунончи, 
«Ўзбекистон Республикаси- 
нинг Давлат чегараси тўғри- 
сида»ги Қонуннинг ижро 
этилиши, вилоят ҳокимининг 
давлат чегарасини ҳимоя 
қилиш ва қўриқлашда аҳоли 
ҳамда «Чегара посбонлари» 
жамоат тузилмалари роли- 
ни оширишга қаратилган 
қарор ва фармойишлари- 
нинг бажарилиши билан 
боғлиқ масалани ўрганиб, 
сессия муҳокамасига кири- 
тиш айниқса самарали 
бўлди. Бу масала юзасидан 
сессия қарорига асосан че- 
гара посбонлари тузилмала- 
рининг хизмат шароитлари- 
ни яхшилаш, уларни алоқа 
ва транспорт воситалари 
билан таъминлашга доир 
аниқ чора-тадбирлар белги- 
ланиб, амалга оширилмоқ- 
да. Аҳоли, айниқса, ёшлар 
ўртасида кенг тарғибот-таш- 
виқот ишларини олиб бо- 
риш, давлат чегараларини 
ҳимоя қилиш ва қўриқлаш 
муқаддас бурч эканлигини 
ҳар бир фуқаронинг онгига 
сингдириш га қаратилган 
тадбирлар янада кўламли, 
таъсирли ва самарали тус 
о л д и р и л а я п т и .

Доимий комиссиянинг ана 
шундай изчил фаолияти дол- 
зарб муаммо ва масалаларга 
ечим топилишига хизмат 
қилаётир.

Ю. ЖУМАНИЁЗОВ.

буюмлари ишлаб чиқариш 
ва бозорни ўз товарлари- 
миз билан тўлдиришдаги 
қолоқликларга барҳам бе- 
риш лозимлиги кўрсатиб 
ўти л д и . Қ ур и л и ш л а рд а  
смета нархларини, қури- 
лиш-монтаж ишлари ҳаж- 
мини сунъий ошириш ҳол- 
ларига йўл қўйилмоқда. 
Уй-жой-коммунал хизмат- 
лар соҳаларида камчилик- 
лар қаттиқ танқид қилин- 
ди. Бепарволик ва ўзибў- 
ларчилик коммунал хизмат 
корхоналарида д ебитор  
қарзлари ошишига сабаб 
бўлаётгани кўрсатиб ўтил- 
ди. Бундай қарзларнинг 
катта миқдори Олмалиқ, 
Чирчиқ ва Ангрен шаҳар- 
лари, Ўртачирчиқ, Янгийўл, 
Зангиота ва Қуйичирчиқ ту- 
манлари зиммасига тўғри 
келади. Айниқса, газ ва сув 
учун тўловларни ундириш 
сусткаш лик билан олиб 
борилмокда. Айни пайтда 
ўлчагичларни ўрнатиш ре- 
жалари бажарилмаётир. 
Баъзи шаҳар ва туманлар- 
да хонадонларни ўлчагич 
мосламалар билан таъмин- 
лаш газ бўйича 18-30, сув

(Давоми. Боши 1-бетда).

ИМКОНИЯТЛАРНИ НН1ГА СОЛИБ,

бўйича 6 - 1 2  фоизни таш- 
кил этганлигини қандай ба- 
ҳолаш мумкин?

Қ иш лоқ хўж алигидаги 
ислоҳотларнинг натижала- 
ри алоҳида талабчанлик 
билан муҳокама қилинди. 
Ўтган йили вилоятда 391,7 
миллиард сўмлик қишлоқ 
хўжалик маҳсулоти етишти- 
рилди. Бунда деҳқон ва 
фермер хўжаликларининг 
улуши 73 фоиздан ошди. 
Соф фойда олиш, дивиденд 
тўлаш даражаси кўтарилди.

Лекин пахта етиштирув- 
чи ширкат ва фермер хўжа- 
ликларининг ҳар учинчиси, 
пудратчиларнинг ҳар ик- 
кинчиси шартнома мажбу- 
риятларини бажармади.

Ғаллачиликда ғоят барака- 
ли келган ўтган йилги ша- 
роитда ҳам хўжаликларнинг 
14 фоизи, оилавий пудрат- 
чиларнинг ҳар учинчиси 
давлатга ғалла сотиш бу- 
юртмасини бажара олмади.

Шу муносабат билан йи- 
ғилиш иштирокчиларининг 
эътибори ислоҳот талабла- 
рига риоя этишдаги расми- 
ятчилик ва ю за кичил ик 
ҳолатларига  қаратилди. 
Қишлоқ хўжалигида кадр- 
лар қўнимсизлиги ҳамон 
кучли. Натижада янги му- 
носабатлар амалиётга суст 
татбиқ этилмоқда. Бу шар- 
тномаларни тузиш ва улар- 
га риоя зтиш , ишларни 
пудрат асосида таш кил

қилиш, чек тизимини йўлга 
қўйиш жараёнларида, ай- 
ниқса, яққол намоён бўла- 
япти.

Йиғилиш қатнашчилари 
товар-моддий бойликларни 
олиб кириш ва олиб чиқиш 
билан боғлиқ муаммоларга 
алоҳида эътибор билан 
ёндошишди. Ўтган йили бу 
борада 2729 та ноқонуний 
ҳатти-ҳаракат аниқланиб, 
132 та жиноий ва 2537 та 
маъмурий иш қўзғатилган. 
Шунга қарамай, бу ишлар 
ҳануз етарли даражада 
эмас. Шу муносабат билан 
чегара  ту м а н л а р и н и н г 
ҳокимликлари,чегара, бож- 
хона ва ички ишлар хиз- 
матларига жиддий эътироз-

Фаоллар
йиғилиши

лар билдирилди.
Маълумки, Президенти- 

миз Вазирлар Маҳкамаси 
мажлисидаги маърузалари- 
да иқтисодиётни эркинлаш- 
тириш, унинг мутаносиб ва 
барқарор ривожланишини 
таъминлаш, пировардида 
аҳоли фаровонлигини оши- 
риш ислоҳотларнинг бош 
мақсади эканлигини алоҳи- 
да таъкидладилар. Албатта, 
масалага шу нуқтаи назар- 
дан ёндошиб, фаоллар йи- 
ғилишида вилоятни 2003 
йилда ижтимоий-иқтисодий 
ривожлантиришнинг устувор 
йўналиш лари белгилаб  
олинди. Хўжаликни бош- 
қариш идоралари олдига 
аниқ вазифалар қўйилди. 
Вилоятда мавжуд интеллек- 
туал ва иқтисодий салоҳи- 
ятдан ўринли ва оқилона 
фойдаланиш, мавжуд камчи- 
лик ва нуқсонларни барта- 
раф этиш барқарор, сама- 
рали ўсишнинг асосий оми- 
ли эканлиги таъкидланди.

Й и ғи л и ш д а  те ги ш л и  
қарор қабул қилинди.

Касаба ҳаёти
Куйичирчик туманидаги Отажонов ном̂ ги ширкат хужалигида вило- 
ят агоосаноат мажмуи касаба ташкилотлари етакчиларининг био
кунлик укув-машғулоти бЎлиб шди.

Унинг иштирокчилари — туманлар, 
корхона ва хўжаликлар касаба қўми- 
таларининг раислари жамоа шартно- 
малари бажарилишининг ўтган йил- 
ги якунлари ва 2003 йил учун жамоа 
шартномалари қабул қилишнинг асо- 
сий мезонлари ҳақидаги маъруза ва 
ахборотларни тинглашди. Иш берув- 
чилар билан жамоа шартномалари- 
ни ишлаб чиқиш ва қабул қилиш 
жараёнларида ишловчиларни ижти- 
моий ҳимоялаш, улар меҳнатининг 
муҳофазаланиш даражасини оши- 
риш, «Обод маҳалла» йилида бу 
муҳим қонун ҳужжатларига кирити- 
ладиган қўшимчалар хусусида фикр- 
лашиб олинди.

Ўқув иштирокчилари Отажонов 
номли ширкат хўжалиги касаба таш- 
килотининг маданий-маърифий, 
спорт-соғломлаштириш ишларини 
ташкил этиш тажрибаси билан тани- 
ш и ш д и .

Машғулотлар тугагач, «Тошкент 
ҳақиқати» мухбири баъзи касаба хо- 
димлари ва етакчилари билан суҳ- 
батлашди.

Т о ш к е н т  в и л о я т  к а с а б а  қ ў м и т а с и  
ижтимоий-иқтисодий ва ҳуқуқий 
ҳимоялаш бўлимининг мудири Бах- 
тиёр Холмирзаев:

—  К е й и н ги  й и л л а р д а  қа б у л  қ и л и -

тасининг раиси Абдунаби Умиров: 
— Жамоа шартномаси эндиликда 

иш берувчилар билан жамоа аъзо- 
лари ўртасида меҳнат муносабатла-

ҚОНУНЛАР
УСТУВОРЛИГИНИ

ТАЪМИНЛАБ
наётган жамоа шартномапари тобо- 
ра аниқ мақсадларга кэратилаётир. 
Уларда меҳнатга ҳақ тўлаш, меҳнат- 
ни муҳофазалаш ва техника хавф- 
сизлигини таъминлаш, дам олди- 
риш ва соғломлаштириш, ишлаб 
чиқаришда соғлиққа етказилган. за- 
рарни қоплаш ва бошқа имтиёзлар 
а н и қ -р а в ш а н  к ў р с а т и л а  б о ш л а н д и .

Бугунги кунда вилоятимиз агро- 
саноат мажмуида 577 та жамоа шар- 
тномаси, 6 та вилоят ва 5 та 
туман даражасидаги битимлар амал 
қилмоқда. Уларнинг ижтимоий ва 
ҳуқуқий ҳимоялаш таъсир доираси 
203 минг ишловчини қамраб олган.

Ю қ о р и ч и р ч и қ  т у м а н и д а ги  « Г ул и с - 
тон»  ж а м о а  х ў ж а л и ги  ка с а б а  қ ў м и -

ри, бошқа ижтимоий масалаларни 
ҳал қилишда таъсирчан қонун ҳуж- 
жатига айланди. Унга таяниб, каса- 
ба қўмитамиз ишловчиларнинг иж- 
тимоий манфаатлари, ҳақ-ҳуқуқлари- 
ни тобора ишончли ҳимоя қилаё- 
тир. Меҳнат қонунларининг бузили- 
шига йўл қўймаслик, хавфсиз ва 
соғлом иш шароитларини яратиш, 
ишловчиларни махсус кийим ва 
ҳимоя воситалари билан таъминлаш- 
га шу асосда эришаётирмиз. Шуни 
айтиш кифояки, хўжапигимизда тур- 
ли йилларда ўн бир киши ишлаб 
чиқаришда жароҳат олган. Уларнинг 
манфаатларини ҳимоялашда жамоа 
шартномамизнинг таъсири катта. Чу- 
нончи, ўтган йили бу кишиларга 2

миллион 870 минг сўм нафақа тўла- 
нишига эришдик.

Оҳангарон тумани касаба қўмита- 
сининг раиси С. Каримов:

— Касаба қўмитасининг раиси ма- 
лакали, билимдон бўлиб, ўз бурчи- 
ни тўлиқ билса, қонун ва қарорлар- 
га амал қилиб ишласа, жамоа шар- 
тномаларининг талаблари тўлиқ ба- 
жарилади. Бир мисол. 2002 йилнинг 
май ойигача МТП ва уч ширкат хўжа- 
лигида иш ҳақидан қарздорлик 3,5 
миллион сўмни ташкил этарди. Ва- 
зирлар Маҳкамасининг «Иш ҳақининг 
ўз вақтида тўланишига доир чора- 
тадбирлар тўғрисида»ги қарорига 
амал қилиб, биз бу қарздорлик ту- 
гатилишига эришдик. Бугунги кунда 
иш ҳақида муддати ўтган қарздор- 
лик йўқ.

Бекобод туман «Деҳқонобод» шир- 
кат хўжалиги касаба қўмитасининг 
раиси Т. Басмуродов:

— Биз жамоа шартномаси тобора 
тўлиқ бажарилишига эришмоқдамиз. 
Чунончи, ўтган йили унинг 70 тадан 
66 та бандининг қоида ва талаблари 
тўлиқ бажарилди. Бу тадбирлар учун 
деярли 45 миллион сўм маблағ сарф- 
ланди. Ёки бу ҳаражатлар ҳар бир 
ишловчи ҳисобига 42,3 минг сўмни 
ташкил этди. Эндиликда жамоа шарт- 
номасига кўра, хўжалик олаётган 
фойданинг 50 фоизи ишлаб чиқа- 
ришга, янги технологияларни жорий 
этишга, 40 фоизи ходимларни рағ- 
батлантиришга, 10  фоизи оммавий- 
маданий ишларни ривожлантиришга 
сарфланмокда.

Сўрагам
экансиз
ЗАМОНАВИЙ

БАНКТИЗИМИДА
-ЛИКВИДЛИК

Кейинги пайтда ра- 
дио, газета ва бошқа 
оммавий ахборот воси- 
таларида «ликвидлик» 
сўзи тез-тез такрорлана- 
диган бўлиб қолди. Ил- 
тимос, шу атаманинг 
маъносини тушунтириб 
берсангиз.

Абдуҳошим 
Шарофхонов, 
Бўка тумани.

Иқтисодий ислоҳотларни 
молиявий жиҳатдан қўллаб- 
қувватлаш кўп жиҳатдан банк 
тизимига боғлиқ. Бу жараён- 
да активларни пул маблағ- 
ларига айлантириш қобили- 
яти ликвидликни англатади. 
Шу боис мамлакатимизда 
тижорат банкларининг лик- 
видлигини давлат томонидан 
бошқариш муаммоси юзага 
келди. Чунки банк тизими- 
даги ноликвидлик макроиқ- 
тисодий сиёсатнинг барқа- 
рорлигини таъминлашга сал- 
бий таъсир кўрсатиши аниқ. 
Бозор муносабатларига ўтиш 
шароитида муаммонинг дол- 
зарблиги янада ошди, чунки 
олиб борилаётган ислоҳот- 
лар муваффақиятининг бош 
омилларидан бири банк ти- 
зимининг ишончли фаолият 
кўрсатишидир.

Шундай экан, тижорат 
банклари кундалик фаолият- 
ларида муаммоларни ҳал 
этиб боришлари лозим. Улар 
ўз операцияларининг фой- 
далилигига эришиш, ликвид- 
ликнинг зарур даражасини 
сақлаб қолиш ва тўловга 
лаёқатлиликнинг зарур да- 
ражасига эришиш муаммола- 
рини ҳал этиб боришлари ке- 
рак. Шу ўринда яна бир гап. 
Банкнинг даромадлилиги ва 
ликвидлик қарама-қарши 
кўрсаткичлардир. КЭқори 
ликвидликни таъминлаш 
банкнинг юқори даромадли- 
лигига эришишига тескари, 
чунки, ликвид активлари 
ноликвид активларга нисба- 
тан кам фоиз келтиради. 
Демак, ликвидлик ва фой- 
далиликни меъёрида шакл- 
лантириш учун банклар ушбу 
кўрсаткичларни таҳлил 
қилиб боришлари лозим.

Банкларда актив ва пас- 
сив операцияларнинг бир 
пайтда самарали бошқарили- 
ши бу муаммонинг муваф- 
фақиятли ҳал этилишини 
таъминлайди, Улар актив 
операцияларни ўтказиш учун 
пул ресурсларига эҳтиёж 
сезадилар. Банкларни пас- 
сив операцияларни амалга 
ошириш орқали жалб этиш 
мумкин ва шундан сўнг банк 
белгиланган муддатларда 
ўзининг қарз мажбуриятла- 
рини қоплаб бориши лозим.

Банклар кўп усуллар би- 
лан ресурсларни кўпайти- 
ришлари мумкин. Доимий 
равишда депозитларни жалб 
қилиш, банклараро ёки Мар- 
казий банк кредитларини 
олиш каби усуллар шулар 
жумласидандир. Мавжуд ха- 
тарни камайтириш учун етар- 
ли чораларни кўриш йўли 
билан ликвидлик мустаҳкам- 
ланиши мумкин.

Нодир РАШИДОВ, 
Тошкент Молия 
институтининг 

магистранти.

79-модда. Олий Маж^тс йиғшиши жами депутапиар- 
нинг камида учдан икки кисми иштирок этган так- 
дирдагина ваколат.т хисобланади.

Ўзбекистон Республикаси Олий Маж- 
лисининг йиғилишларида қонунлар ва 
қарорлар қабул қилинади. Ўзбекистон 
Республикаси Олий М ажлисининг сай- 
ловдан кейинги биринчи Мажлиси Мар- 
казий сайлов комиссияси томонидан сай- 
ловдан сўнги икки ойдан кечиктирмай 
чақирилади. Олий Мажлиснинг янги ча- 
қириқ биринчи сессиясининг биринчи 
мажлисини Марказий сайлов комиссия- 
сининг раиси очади ва у мажлисни Ўзбе- 
кистон Республикаси Олий Мажлисининг 
раиси сайлангунга қадар бошқаради.

Ўзбекистон Республикаси Олий Маж- 
лиси ва унинг идораларининг фаолият 
тартиби Олий Мажлис томонидан 1995 
йил 5 майда қабул қилинган «Ўзбекис- 
тон Республикаси Олий Мажлисининг 
Регламенти» ҳамда Ўзбекистон Респуб- 
ликаси Конституцияси асосида чиқарил- 
ган бошқа қонунлар асосида белгилана- 
ди.

Ўзбекистон Республикаси Олий Маж- 
лиси фаолиятининг масалалари жамоа 
бўлиб, эркин муҳокама қилиб ҳал этиш- 
га, ошкораликка, Олий Мажлис тузади- 
ган органлар ҳамда сайлайдиган ва та- 
йинлайдиган мансабдор шахсларнинг жа- 
м оатчилик ф икрини доимий^ тарзда 
ҳисобга олишига асосланади. Ўзбекис- 
тон Республикаси Олий Мажлиси иши- 
нинг ташкилий шакли — Сессия ҳисоб- 
ланади.

Олий Мажлис сессияси унинг йиғи- 
лишларидан, шунингдек, Олий Мажлис 
қўмиталари ва комиссияларининг, ёҳуд 
бошқа органларининг сессия мажлисла- 
ри оралиғидаги даврда ўтказиладиган 
мажлислардан иборат бўлади.

Олий Мажлис сессиялари Олий Маж- 
лис раиси томонидан заруратга қараб, ле- 
кин бир йилда камида икки марта чақи- 
рилади. Олий Мажлис раиси сессияни ча- 
қириш тўғрисидаги масалани Олий Маж- 
лис Кенгашининг муҳокамасига киритишга 
ҳақлидир. Бундай ҳолларда сессия Олий 
Мажлис кенгаши томонидан чақирилиб, 
бу хусусда қарор қабул қилинади. Сес- 
сияни чақириш тўғрисидаги қарор ҳамда 
унинг муҳокамасига киритиладиган маса- 
лалар ҳақидаги ахборот Олий Мажлис де- 
путатларига ва аҳолига оммавий ахборот 
воситалари орқали олдиндан маълум 
қилинади.

Олий Мажлис муҳокамасига кирити- 
лаётган қонунлар, қарорлар ва бошқа 
ҳужжатларнинг лойиҳалари депутатлар- 
га олдиндан, яъни қоида тариқасида, 
сессия очилишидан камида ўн кун ол- 
дин тақцим этилади. Олий Мажлис сес- 
сиясига тайёргарлик кўриш учун ишчи 
гуруҳи тузилади. Депутатлар ишчи гуру- 
ҳига одатда Олий Мажлис раисининг му- 
овинларидан бири бошчилик қилади ва 
сессиянинг кун тартибига қўйилган ма- 
салалар юзасидан депутатлар билан катта 
тайёргарлик ишларини олиб борадилар. 
Олий М ажлиснинг сессияси қачон ва 
қаерда ўтказилиши тўғрисидаги, шунинг- 
дек, сессияда қатнашиш учун келаётган 
депутатлар қачон ва қаерда рўйхатга оли- 
ниши ҳақидаги хабар сессия очилиши- 
дан камида уч кун олдин республика ва

вилоят газеталарида эълон қилинади. 
Шунингдек, телевидение ва радио орқ- 
али ўқиб эшиттирилади. Олий Мажлис 
сессиясида раислик қилувчи унинг маж- 
лисларини очади ва ёпади, маърузалар 
қилиш ва нутқлар учун сўз беради, 
қонунлар, қарорлар ва бошқа қонун ҳуж- 
жатларининг лойиҳаларини, депутатлар- 
нинг кўрилаётган масалаларга доир так- 
лифларини овозга қўяди ҳамда овоз бе- 
риш натижаларини маълум қилади ва 
Олий Мажлис сессиясининг котибиятига 
депутатлардан тушган сўровлар, савол- 
лар, маълумотлар, хабарлар, аризалар 
ва таклифларни ўқиб эшиттиради ҳамда 
мажлислар залида тартиб-қоидани таъ- 
минлайди. Зарур ҳолларда раислик 
қилувчи келишмовчиликларни бартараф 
этиш ҳамда Олий Мажлиснинг иши да- 
вомида юзага келадиган бошқа масала- 
ларни ҳал қилиш учун депутатлар гу- 
руҳлари, фракциялар ва блокларнинг 
раҳбарлари билан маслаҳатлашиб ола- 
ди. Олий Мажлис ҳар бир сессиясининг 
мажлислари даврида сессия котибияти 
тузилади. Котибиятнинг вазифаси Олий 
Мажлис йиғилишларининг стенограмма- 
си юритилишини ташкил этиш, сўзга 
чиқиш истагини билдирганларни ёзиб 
бериш, депутатлар сўровлари, саволлар, 
маълумотлар, хабарлар, аризалар ҳамда 
таклифларни, шунингдек, депутатлар- 
нинг бошқа материалларини рўйҳатга 
олиш, фуқаролардан Олий Мажлис но- 
мига келаётган мурожаатлар ва бошқа 
ҳужжатлар билан иш лаш ни таш кил 
қилишдан иборат. Олий Мажлис депу- 
татлари, одатда, энг аввало, сессиянинг 
кун тартибини муҳокама қиладилар ва 
қабул қиладилар. Кун тартибига доир 
таклифлар Олий Мажлис Кенгаши томо- 
нидан дастлабки тарзда кўриб чиқила- 
ди. Олий Мажлис ўзининг биринчи йи- 
ғилишида ўзи сайлайдиган мандат ко- 
миссиясининг такдимига мувофиқ, де- 
путатларнинг ваколатларини тўғри, деб 
топиш тўғрисида, сайлов тўғрисидаги 
қонун ҳужжатлари бузилган ҳолларда 
эса, айрим депутатларнинг ваколатлари- 
ни ҳақиқий эмас, деб топиш ҳақида 
қарор қабул қилади. Олий Мажлисда 
кўрилаётган масалалар бўйича музока- 
рапарни тўхтатиш сессияда ҳозир бўлган 
жами депутатларнинг кўпчилиги томони- 
дан очиқ овоз бериш орқали амалга оши- 
рилади. Олий Мажлиснинг йиғилишла- 
рида кўрилаётган масалаларга доир 
қарорлар ҳам очиқ овоз бериш йўли 
билан қабул қилинади. Ўзбекистон Рес- 
публикаси Олий Мажлисининг навбатдан 
ташқари сессияси Олий Мажлис раиси 
томонидан унинг ташаббуси билан ёки 
Ўзбекистон Республикаси Президенти- 
нинг Қорақалпоғистон Республикаси 
Жўқорғи Кенгесининг ёҳуд Олий Маж- 
лис депутатлари камида учдан бир қис- 
мининг таклифи билан чақирилади.

Эргаш СЛЙИТОВ, 
Ўзбекистон Республикаси Адлия 

вазирлиги бошқарма бошлишнинг 
ўринбосари, 3-даражали адлия 

маслаҳатчиси.

ПББИЁТ ХОШММРИ М А Р Ш Р Д А
Омма уртасида тиббий мабаниятни кутаоиш маса,тси 
ЯнгийЎл шахар хотин-кизлар кумитасининг доимий 
диккат-эътиборида.

Бу борада бир қатор 
тадбирлар амалга оши- 
риляпти. Шаҳар марка- 
зий шифохонаси сало- 
матлик маркази билан

ҳамкорликда маҳаллалар 
ва ўқув юртларида савол- 
жавоб кечалари ҳамда 
учрашувлар ўтказмокда.

Биргина ўтган ҳафта-

да малакали тиббий 
ходимлар шаҳарнинг 
Мезон, Охунбобоев, 
Рамадон ва Файзиобод 
маҳаллалари аҳолиси 
билан жонли мулоқотда 
бўлдилар.

Зуҳра ҲАЙДАРОВА.

Шаҳар ва туманларда хукуқбузарликнинг олди- 
ни олиш, жамиятимизга ёт бўлган иллатларнинг 
пайини кирқиш , ёнғин ва йўл ҳэракати хавфсиз- 
лигини таъминлаш чора-тадбирлари тобора иэ- 
чил тус олмокда. Бу жих,атдан «Тозалаш» профи- 
лактик амалиёти мухим ахамият касб этаётир. Бу 
тадбир бошлангаиидан буён ўтган кисқа муддат-

да 171 та жиноят аникланиб, кўплаб оилавий жан- 
жаллар, кўча-кўйда безорилик ҳолатлари барта- 
раф этилди. 25 та жиноий иш очилиб, 408,2 фамм 
гиёҳвандлик моддасининг «ҳаракати»га чек к ^ и л -  
ди. Ю қоричирчиқ туманида яшовчи И. Файзул- 
лин хонадонидан эса 490 грамм марихуана то- 
пилди.

Вилоятимиз шахар ва кишлокларида хукукбузарликларнинг олдини олиш
тадбирлари кучайтирилмокда

«милтиқ -
ЎЙИНЧОҚ ЭМАС»

огоҳлик -
ДАВР ТАЛАБИ

Ички ишлар ходимлари 
маҳаллаларда паспорт 
қоидаларини бузаётган- 
лар, профилактик ҳисоб- 
да турувчилар, ичкиликка 
ружу қўйган ва ҳуқуқбу- 
зарлик содир этиши 
мумкин бўлган кишилар 
билан ташкилий-тарбия- 
вий ишларни кучайтираё- 
тирлар. Ҳокимликлар, 
қишлоқ фаоллари билан 
биргаликда учрашувлар 
ва бошқа тарбиявий 
тадбирлар ўтказилаяпти.

Бекобод шаҳридаги 
шундай учрашувлар 
«Огоҳлик — давр талаби», 
«Ўз уйингни ўзинг асра» 
шиорлари остида ўтди. 
Уларда милиция ва халқ 
ҳамкорлигини кучайтириб, 
халқаро терроризм, 
диний экстремизм, гиёҳ- 
вандлик каби иллатларга 
қарши биргаликда кураш 
олиб бориш лозимлиги 
ҳақида гапирилди. Нотиқ- 
лар ҳар бир фуқаронинг

огоҳлиги тинчлигимиз ва 
осойишталигимиз омили 
зканлигини алоҳида 
таъкидлашди.

— Маҳалламизда тарғи- 
бот ва тарбия ишларини 
мунтазам тус олдирдик,
— деди Тинчлик маҳалла- 
си оқсоқоли Носиржон 
Эгамбердиев. — Бу яхши 
натижа бераяпти.

«Тозалаш» тадбири 
давомида дала ҳовлила- 
ри, узоқ муддат бўш 
қолган уйлар текшириб 
чиқилди. Маҳалла пос- 
бонлари ва жамоатчилик 
вакиллари иштирокида 4 
та жиноят аниқланди. 
Айланма йўллар орқали 
героин олиб келган 
Тожикистон фуқароси 
Феруза Ризаева қўлга 
олинди. Шундай оғуни 
сотиш билан шуғулланув- 
чи Шуҳрат Ёрматов билан 
Зилола Ёрматованинг 
жиноий ҳаракатларига ҳам 
чек қўйилди.

Ўқотар қурол билан 
эҳтиёт бўлиб муомала 
қилинмаса, ташвишу 
фожиа келиб чиқиши ҳеч 
гап эмас. Айниқса, жаҳл, 
жаҳолат устида. Бўка 
туманидаги Навоий номли 
ширкат хўжалигида шу 
йил январь ойининг 
бошларида оз бўлмаса, 
фожиа юз бераёзди. 
Қорақудуқ қишлоғилик У. 
Жўраев Абдуғани Хўжамов- 
га; «Ўлдираман!» дедию, 
уйида- яшириб юрган 
қўшоғиз ов милтиғи ёдига 
тушиб қолди. Уни олгани- 
ча ҳамқишлоғининг уйига 
чопди. Яхшиямки, энди 
тепкини босаётганида 
Шерхон Хўжамов пайдо 
бўлган-у қуролни чаққон- 
лик билан ерга босиб 
қолган.

Ички ишлар ходимлари 
«Антитеррор», «Арсенал», 
«Тун», «Тозалаш» тадбир- 
лари мобайнида назорат- 
лицензиялаш тизими

руихатида турган халқ 
хўжалик иншоотлари, ов 
қуроллари билан савдо 
қилувчи дўконлар, хона- 
донлардаги милтиқлар, 
уларнинг сақланишини 
текшириб чиқишаётир.

— Амалдаги қоидага 
кўра қуролни сақлаш учун 
махсус темир қути ва 
овчилик гувоҳномаси 
бўлиши зарур, — дейди 
вилоят ички ишлар бош- 
қармасининг бўлим бош- 
лиғи, милиция подполков- 
ниги А. Жуманов. — Акс 
ҳолда ов қуролларидан 
фойдаланишга рухсат 
этилмайди. Чунки, қурол 
ашаддий жиноятчи, ёш 
болалар, ақли заиф 
шахслар қўлига тушиб 
қолиши ҳеч гап эмас. 
Тегишли рухсатномасиз ўқ 
отар қурол, шунингдек, 
ўқ-дори, портловчи модда- 
лар ёки материалларни 
сақлаш жиноят ҳисобла- 
ниб, ундай шахслар

Бугуннинг гапи
— Юотимизни тинчлик. хотиржамтк. осойишта^шк

етти мучаси соғ булсин. Ватанимизга хеч хам куз 
тегмасин.
Бундай дуолархар бир оилада. катта-кичик давраларда 
отахону онахонларимизнинг тилларидан тушмайди.

Шунинг учун бўлса ке- 
рак, дунёда шундай алғов- 
далғовли вазиятлар бўли- 
шига қарамай, заминимиз 
осойишта, халқимиз хотир- 
жам умргузаронлик қилмоқ- 
да.

Аммо, мамлакатимизга 
ғаразли кўз олайтиришлар 
яна ва яна огоҳ бўлишимиз- 
ни, хушёр туришимизни, бу 
тинчлик, бу фаровонлик- 
нинг қадрига етишимизни 
тақозо этмоқда.

Гап шундаки, дунёни 
ларзага келтираётган тер- 
роризм, гиёҳвандлик бало- 
лари бугун 04 бўридек биз- 
га ҳам ҳамла қилишга шай.
Айрим ҳолларда эса юрти- 
мизда бўлаётган нохуш 
ҳодисалар бу балолар 
Ўзбекистонга ҳам соя со- 
лишга интилаётганидан да- 
лолат бермоқда.

Ўтган бир йил давомида 
республика бўйича 250 на- 
фардан зиёд турли гуруҳ- 
ларга мансуб шахслар қўлга 
олинган. Улардан 8 та гра-

йўғи 96 грамм гиёҳвандлик 
моддаси ушлаб қолинган 
бўлса, 20 0 2  йилга келиб, 
бу кўрсаткич бир тоннадан 
ошиб кетган. Ўзбекистон- 
да ҳам гиёҳвандлик савдо- 
си ва унга ружу қўювчилар 
сонини кўпайтиришга ури-

ИЛЛАРГА 
ЙЎЛ ТОПИБ

ната, 25 та тўппонча ва бош- 
қа қатор совуқ қуроллар, 
шунингдек, ғаразли ният- 
ларда ёзилган 19 минг дона 
китоб, турли варақалар, 19 
та ноқонуний босмахона 
аниқланган.

Кишини ташвишга сола- 
диган яна бир муаммо 
шуки, дунёда гиёҳвандлик 
тобора кенг ёйилиб бор- 
моқда. Айниқса, ёшлар 
ўртасида бу вабонинг тар- 
қалиши янада кучли. Маъ- 
лумотларга қараганда, 1996 
йилда мамлакатимизга олиб 
киришга уринилган бор-

нувчилар ва бундай нопок 
йўл билан мўмай даромад 
олишни кўзлаётганлар то- 
бора кўпайиб бормокда.

Афғонистон ҳукумати то- 
монидан гиёҳванд модда- 
лар ўстиришни тақиқлаш 
тўғрисидаги қонун ҳужжат- 
лари қабул қилинганига 
қарамай, қўшни мамлакатда 
бу иш билан шуғулланув- 
чилар кўпайиб бормоқда.

Чегара мустаҳкамлиги, 
мудофаа ва ички ишлар ти- 
зимидаги фаолиятларнинг 
тобора такомиллашиб бо- 
раётгани айниқса аҳамиятли-

дир. Аммо, буларнинг ўзи 
билангина мақсадга эришиб 
бўлмайди, албатта. Бутун 
жамоатчилик бир ёқадан 
бош чиқариб, халқ ўртаси- 
да, айниқса ёшларга бу каби 
иллатларнинг оқибатларини 
тушунтириш, керак бўлса, 
бу йўлларга адашиб кириб 
қолаётганларни қайтариш 
учун биргаликда курашиш 
лозимлиги давр талабига 
айланган.

Юртимизда бундай тад- 
бирларни уюштириш 
кўнгилдагидек йўлга қўйил- 
ган. Аммо уларнинг савия- 
си, қизиқарлилигига эътироз 
билдириш мумкин.

Гап шундаки, тадбирлар 
ҳамиша кўнгилдагидек, ки- 
шилар қизиқишидан келиб 
чиқиб ўтказилаётир, деб 
бўлмайди.

Бу ўринда мақсад кимни- 
дир қоралаш эмас, ўзимиз 
учун виждонан иш юритиш 
лозимлигини эслатиб 
қўйиш, холос. Акс ҳолда 
эрта ўтиб индинга мана шу 
нопок кўчага ўзимизнинг 
фарзандларимиз ҳам кириб 
қолиши ҳеч гап эмас. 

Равшан ЁҚУБЖОНОВ.

Тозалаш
жавобгарликка тортилади. 
Ўтган йили ўтказилган 
тадбирлар натижасида 
бундай кишилардан 200 та 
ноқонуний сақланаётган 
қурол олиб қўйилди. Бу 
соҳада қонунбузарликка 
йўл қўйган 96 киши 
жавобгарликка тортилди.

Аммо, гоҳи-гоҳи бўлса- 
да, вилоятнинг шаҳар ва 
қишлоқларида қурол 
билан боғлиқ нохуш 
воқеалар содир бўлаётир. 
Тошкент Давлат аграр 
университетининг талабаси 
Артур Қўйликда наманган- 
лик тадбиркор Муродали- 
нинг «Нексия» автомаши- 
насига ўтириб, Оҳангарон 
шаҳрига олиб бориб 
қўйишни сўрайди. Йўлда 
ҳайдовчини қирқма милтиқ 
билан қўрқитиб, тушириб 
юборади-да, автомашинани 
олиб қочади. Тўғри, ҳеч 
қанча вақт ўтмай, машина 
ўғриси ушланди. Эндилик- 
да «Қирқма милтиқ талаба- 
нинг қўлига қандай тушиб 
қолди?» деган савол 
ойдинлаштириляпти.

Текширишлар чоғида 
Янгийўл шаҳрида яшовчи 
Қаҳрамон Абдураҳимовдан 
«револвер» тўппончаси 
олиб қўйилди. Тожикистон 
Республикасининг фуқаро- 
си Абдуали Абдуғаффоров 
бир ўкдон, саккиз дона ўқ 
билан бир пистолетни 
Наманган вилоятининг Чуст 
туманида яшовчи Фаёз 
Исломовга бераётганида 
ушланди.

Тушунтириш ишлари ва 
кейинги тадбирлар мобай- 
нида 91 фуқаро шу 
пайтгача ноқонуний сақлаб 
келган ов милтиқларини 
ўз ихтиёри билан топшир- 
ди. Ички ишлар идорала- 
рининг ходимлари профи- 
лактика ишларини изчил 
давом эттираётирлар. Ҳар 
бир овчининг ўз милтиғи- 
ни қандай сақлаётгани 
текшириб чиқилмоқда.

СУРАТЛАРДА: учрашувдан 
лавҳапар.

_ _ _ _ _

хабарлар
ҚОЗОНЎҒРИСИ

УШЛАНДИ
Тўйтепа. Ўртачирчиқ ту- 

манининг Бектемир шаҳар- 
часида яшовчи Темирбой- 
нинг хонадонидан нархи 
9.5 минг сўм бўлган алю- 
мин қозон ўғирланди. «То- 
залаш» тадбири жараёнида 
бу жиноятни Янгибозор 
шаҳарчасида яшовчи Рамил 
содир этганлиги аниқлан- 
ди. Эндиликда у қозонни 
нима қилмоқчи бўлганини 
тегишли идораларга тушун- 
тириш билан овора.

ОЛҒИРЛАР
ЖАВОБ

БЕРМОҚДА
Олмалиқ. Азимжон дўсти 

Тожибой билан гапни бир 
жойга қўйди. Улар қулай 
вақт топиб, кон-металлур- 
гия комбинати сув хўжали- 
ги дамбасидаги электр тар- 
моғидан симни кесиб ўғир- 
лашаётганида қўлга олин- 
ди. Текшириш натижасида 
улар 60 минг сўмлик сим- 
ни кесиб олишгани аниқ- 
ланди. Бўстонликда Исмат- 
бек ҳам 70 минг сўмлик 
метаплни ўғирлаш юзаси- 
дан тергов қилинмокда. У 
ўғирликни Искандар шаҳар- 
часидаги «Энергоқурилиш- 
индустрия» корхонаси те- 
мирйўл цехида содир зт- 
ган.

(Материалаар Тошкент вилоят ички ишлар 
бошқармасининг матбуот маркази ходимлари

ёрдамида тайёрланди).

« Т О Ш К Е Н Т  П О Ч Т А С И »
очиқ турдаги акциядорлик жамияти 2003 йил 12 

ижтимоий муҳофаза қилиш бошқармасининг
Кун тартм^м:

1. Почта алоқа корхонаси хўжапик фаолиятининг 2002 йил иш якунлари ва 2003 
йил вазифалари тўғрисида.

2. Акциядорлик жамиятининг 2003 йил учун ишлаб чиқилган бизнес-режасини 
асосий кўрсаткичларни, хизмат кўрсатиш ҳажмини ва олинадиган фойдани 
оширишни кўзда тутган ҳолда кўриб чиқиш ва тасдиқлаш тўғрисида.

3. Акциядорлик жамияти хўжалик фаолиятининг 2002 йил якунлари балансини, 
аудиторлик текшируви хулосаси, тафтиш г/руҳи далолатномасини тасдиқлаш 
тўғрисида.

4. Соф фойда тақсимланишини тасдиқлаш тўғрисидо.
5. Дивиденд тўлови тўғрисида.
6 . 2003 йил учун аудиторни тасдиқлаш тўғрисида.
7. Кузатув кенгаши аъзоларини қайта сайлаш тўғрисида.
8 . Кузатув кенгашининг 2002 йилдаги иш фаолияти тўғрисида.
9. Акциядорлик жамияти директорини 1 йил муддатга ишга ёллаш бўйича шарт- 

номо тузиш ёки уни бекор қилиш тўғрисида.
10. Акциядорлик жомияти Уставига ўзгартириш киритиш тўғрисида.
11. Акциядорлик жамияти Устов жамғармосидаги давлст улуши тўғрисида.
12. «Ўзбекистон почтаси» ДАК тузилмасидоги акциядорлик жамиятлори ташкилий 

тузилмаларини такомиллаштириш ва қайта ташкил этиш тўғрисида.

март куни соат Ю.ООда Тошкент вилояти ҳокимлиги меҳнат ва аҳолини 
мажлислар залида акциядорларнинг умумий йиғилишини ўтказади

ҲИСОБОТ БАЛАНСИ

Т/р Кўрсаткичларнинг номи Кўрссткичларнинг 
мазмуни (минг сўм)

1. Узоқ мудцстли активлор 217793
2. Айлснма активлар 533897

Жами активлар 751690
3. Ўз моблағлари манбалари 420669

Шу жулАладан Низом жомғормаси 50258
4. Мажбуриятлар 331021

Жоми пассивлор 751690

МОЛИЯВИЙ ЯКУНЛАР ТЎҒРИСИДА ҲИСОБОТ

1. Кўрсотилган хизматдон
олингсн даромад 856382

2. Асосий фаолиятнинг
молиявий якуни 20917

3. Умумхўжолик фсолиятнинг
молиявий якуни 49518

4. Соф фойдс 1741

Акциядорлар 2003 йил 12 март куни соот 9.00дан 9.45гачс 
акциядорлик жамиятининг биносида рўйхотдон ўтказилоди. 
Акциядорларни рўйхотга олиш 2003 йил 10 февралда 
тўхтатилди.

Куздтув кенгдш г

Ғафур Ғулом таваллудининг ЮО йиллигига
1956 йши урта мактабни тамошаб. холаваччам 
Азаматнинг куйлаги. шими ва этигини кийганимча.

бхлса-да. менга ухшаб оч-юпун юрадиганлао мамлакат- 
да хали анча-мунча топиларди.

Қ иш л оқд ош ларим га ;

лом...», — деб саломимга 
алик олдилар-да, бу гал:

— Аҳвол забун-ку?! — 
дедилар меҳрибонлик билан.

— «Сен етим эмассан» 
шеърингизни декламация 
қилиб берсам, девдим. Агар

— Унда уйга юр.
Мен шоирнинг ортидан 

эргашиб, атиргуллар, бошқа 
анвойи чечаклар очилиб тур- 
ган ҳовлига кирдим. Бир аёл 
(кейин билсам, у Ғафур Ғу-

лавачча? — дедилар шоир 
томоқ қирганча.

Назаримда, «Сен етим 
эмассан»ни кифтини келтириб 
айтиб бердим. Ахир етуклик 
аттестати олиш учун бўлган 
давлат имтиҳонида «Ғафур 
Ғуломнинг «Сен етим эмас- 
сан» шеърида ҳарбий-ватан-

«САГУга кираман», — де- 
ганман мақтаниб, болалар- 
ча соддадиллик билан худ- 
ди биров мени САГУда кўзи 
учиб, кутиб тургандай. 
Тошкентга етиб келгач, 
университетнинг салобати 
босиб, тиззам қалтиради. 
«Ҳай, аттанг, негаям қиш- 
локдошларимга мақтандим- 
а?» — дея ўз-ўзимга дашном 
бердим ич-ичимдан зил ке- 
тиб.

... Кўп қатори Тошкент 
темир йўл вокзалида ётиб 
юрардим. Менга ўхшаб бо- 
рар жойи тайин бўлмаганлар 
талайгина эди. Бир куни 
шуларга арз қилдим:

— Ғафур Ғуломни кўри- 
шим керак эди.

Уларнинг ёрдами билан 
шоирнинг Бешёғоч майдони 
ёнидаги Арпапоя кўчаси, 1- 
уйда истиқомат қилишини 
билиб олдим. Хэтто шоирни 
кўрдим ҳам: ўрта бўйли, очиқ 
чеҳрали, оқариб келаётган 
сочлари тошкентча нусха 
дўпписи тагидан чиқиб ту- 
рарди; эгнида оқ кител, 
симобий ёзлик шим, туфли. 
Ўша маҳаллари биз томон- 
ларда галифе шим, офицер- 
ча этик кийиш анча кенг урф

ОДДИИ ИНСОН ЭДИЛАР
бўлгани учун Ғафур Ғулом- 
нинг бундай «ғайритабиий» 
кийиниши менга сал эриш- 
роқ туюлди.

Юрак ютиб: «Ассалому 
алайкум», — дедим тавозе 
билан. У киши менга бир 
қарадилар-да: «Ваалайкум 
ассалом» , — деганча ёним- 
дан ўтиб кетдилар. Бул бан- 
да учун афсонавий бўлиб 
туюлган, мендек ғарибу ғура- 
бонинг саломига алик олган 
Устознинг ортидан анча вақт- 
гача ҳавас ва ифтихор ҳисси 
билан тикилиб қолдим. Ахир, 
осонми? Устоз Ўзбекистон 
Фанлар академиясининг 
ҳақиқий аъзоси, Давлат му- 
кофоти лауреати, кимсан 
Ғафур Ғулом бўлсалар?!

Эртаси куни яна Арпапоя 
кўчасига келдим. Бу гал шоир 
уйга қайтаётган эдилар. Яна 
ул кишига салом бердим. 
Устоз: «Ваалайкум асса-

хоҳласангиз, уни шу ердаям 
ифодали ўқийвераман.

Мен ҳатто адабиёт муал- 
лимим Ҳайдар Саримсоқов 
қаршисида ҳам бунчалик 
қизармагандим, ўзимни йўқо- 
тиб қўймагандим.

ломнинг ёстикдоши Муҳар- 
рам ая эканлар) бизни кутиб 
олдилар-да, нон, узум, кон- 
фет келтирдилар, примусга 
чой қўйдилар.

— Қани, шеърни бир дек- 
ламация қилиб бер-чи, мул-

парварлик туйғуси» мавзуида 
иншо ёзиб, «5» баҳо олган, 
устига-устак, бу шеърни ту- 
ман мактаблараро танловида 
ўқиб, мақтов ёрлиғига сазо- 
вор бўлгандим-да?!

Ғафур Ғулом шеърни чу- 
қур ўйчанлик билан тингла- 
дилар. Манзуманинг:

Етимлик нимадир,
бизлардаи сўра, 

Ўкинчи йилларнинг
саргардонлиги, 

Иситма аралаш
қўрқинч туш каби 

Хаёл кўзгусидан
ўчмайди сира, — 

мисраларини, назаримда, 
алоҳида ҳарорат билан 
ёддан ўқидим. Шоир кенг 
пешонаси тиришган кўйи, 
бир нуқтага тикилганича, 
шеърни диққат билан тинг- 
ладилар-да, ниҳоят:

— Раҳмат, — дедилар. — 
Илоҳо, ул кунлар ҳаргиз 
қайтиб келмасин.

Бир маҳал у киши мени 
саволга тутдилар:

— Бу, ўзбекман, ўзбекнинг 
туёқли уруғиданман, деяпсан, 
нима, Тожикистонга кўчиб 
борганмисизлар, дейман?

— Йўқ, биз азал-азалдан 
Панжакент туманида яшаб 
келамиз. Фақат миллий че- 
гараланиш махэлида Пан- 
жакент Тожикистон тарки- 
бига ўтиб қолган, муаллим.

— Э-ҳа, дарвоқе, Ўрта 
Осиёнинг аксар суғорма 
деҳқончилик ҳудудларида 
азалдан ўзбеклар яшаб
келганлар.
Суҳбат давомида Ғафур 

Ғуломга Тошкентга келишдан 
мақсадимни -  Ўрта Осиё Дав- 
лат университетининг фило- 
логия факультетига кириб 
ўқиш ниятим борлигини айт- 
дим.

— Кирасан, шу универси- 
тетга, — дедилар суҳбатдо- 
шим ишонч билан.

Мен Арпапоя кўчасидан 
қайтарканман, ўзимни дунё- 
да энг бахтли инсон деб 
ҳисоблардим: шоирнинг од- 
дийлиги, камтарлиги, самими- 
яти мени мафтун этганди.

Кейин университетга 
ўқишга ҳам кирдим.

... Шундан сўнг 1963 йили 
Ғафур Ғулом таваллудининг 
60 йиллиги тантаналарида 
иштирок этганман, 1966 йили 
эса шоир тобути пояси ел- 
камда бўлган.

Шерали СОКИН.

Халқ
табобати

Маржон дарахт гулла- 
ри терлатувчи, буришти- 
рувчи, балғам кўчирувчи, 
сурги, Офиқ қолдирувчи 
ва пешоб ҳайдовчи 
восита тариқасида 
табобатда ишлатилади. 
Дарахтнинг гален препа- 
ратлари шамоллаш 
касалликлари — трахеит- 
лар, бронхитлар, ангина 
ва гриппда ёрдам бера- 
ди. Гулларидан тайёр- 
ланган дамламаси билан 
ларингит ва ангинада 
оғиз ва томоқни чайиш, 
баданнинг жароҳатлан- 
ган, чипқон чиққан, 
қуйган жойларига нам- 
лаб босиш тавсия этила- 
ди.

Маржон дарахт гулла- 
рининг препаратлари 
замонавий табобатда 
гепатитлар, нефритлар, 
циститлар, невралгия- 
лар, миозитлар ва 
артритларда (подагра 
ва ревматизм касаллик- 
ларида) қўлланилади. 
Илдизларидан тайёрлан- 
ган қайнатма қандли 
диабет, буйрак касал- 
ликларида, юрак хаста- 
ликлари оқибатида 
баданга шиш келган 
маҳалларда буюрилади. 
Териб олинган ёш 
баргларини сувда қай- 
натиб олиб, бадан 
куйганда, терининг 
яллиғланиб тургйн 
жойларига қўйилади.

Тайёрлаш усуллари:
1.Маржон дарахт илди- 
зи, пўстлоғи ва шохла- 
ридан тайёрланган суюқ 
экстракт 1 ош қошикдан 
кунига 3 маҳал ичилади.
2. Маржон дарахт мева- 
ларининг қоқиси майда 
тўғралади-да, 2  ош 
қошиқ микдорида олиб, 
устига хона ҳароратида- 
ги қайнаган 1 стакан сув 
қуйилади ва 1 0 - 1 2  соат 
дамлаб қўйилади. Кейин 
совитиб, сузиб олинади. 
Сурги учун ярим стакан- 
дан ичилади.

К У Н Г И Л Н И Н Г  К У З И Д А Г И  Н У Р

Шеър осмондан тушмайди, у ёмғир эмас. Шеър арикда 
оқгувчи сув ҳам эмас. Шеър — кўнгилнинг кўзидаги нур. 
Шеър — кўнгилнинг тубидаги гул. Фақат кўнгил тубидаги 
гулни узиш учун Румий ҳазратлари таъкидпаганларидек, 
«Кўзни юмгин, кўзга айлансин кўнгил», деган ҳикматга амал 
қилиш керак.

Зеро, кўнгил кўзи билан кўрган шоир теран фикрлайди. 
Ташбеҳлар шодасини тизади. Яратганга шукрким, Тошкент 
вилоятининг аксарият туманларида иқтидорли қаламкашла- 
римиз камол топиб келаяпти. Яхши ният билан баҳор оламга 
сеп ёйиб, ўриклар оппоқ гулга кирганда, уларнинг мушо- 
ирасини уюштириш ниятидамиз.

Бугун сизга шеърларини ҳавола қилаётганимиз Жасур 
Ҳусанов Паркент туманидаги 5-ихтисослаштирилган мактаб-

нинг 1 1 -синфида ўқийди.
Жасурнинг шеърларида ҳарорат бор. Бу нозик дил ҳаро- 

рати. Жасурнинг шеърларида топилмалар ҳам бор. У изла- 
нишда, интилишда. Мен уни ортиқча мақташдан тийилиб 
тураман. Чунки, йўл ахтараётган ирмоқ мавжли дарёга ай- 
лангунча кўплаб кўнгилларга ором, кўзларга завқ ато эти- 
ши керак. Бу эса, катта эътиқод ва заҳматли меҳнат билан 
юзага чиқади. Бу имтиҳондан ўтиш учун ҳам руҳан тетик, 
ҳам чиндан ошиқ бўлмоқ лозим. Жасур буни тўғри тушуниб 
олишидан умидворман.

Маҳмуд ТОИРОВ, 
Ўзбекистон Ёзувчилар уюишаси вилоят бўлими

раҳбари.

УЛКАМ
Менга ўнгу сўлинг, тупротнг азиз, 
Менга ҳатто, чўлинг — қумлотнг азиз, 
Сен қора кўзимсан, сен қора мағиз, 
Ўзингсан ҳаммадан, ҳаммадан кўркам.

Навоий назмининг навоси ўзинг, 
Ҳакимларнинг Ибн Синоси ўзинг,
Бобур дилидаги нидоси ўзинг,
Сен ўзинг дардларга энг улуғ малҳам.

Ўтли қучоғингда ханда отгайман, 
Гоҳида дилингга билмай ботгайман, 
Мен нодон шабнамга сирим сотгайман, 
Дунёда мендай гўл, сен каби ҳур кам.

Баьзан ўзимдан-да, дилим сиёҳдир,
Ҳар майсанг жонимда унган гиёҳдир, 
Уни ётга бермоқ оғир гуноҳдир —
Мен сени ҳеч кимга бермайман ўлкам!

ЛОЛАҚИЗҒАЛДОҚ
Лаб босдим юзингга ёнди юрагим, 
Дардчил ҳаётим ҳам ўзгарди-қўйди. 
Энди сендан сира йироқ юрмагум, 
Лабимда юзларинг қизарди-қўйди.

Лаб босдим юзингга ёнди вужудим, 
*Ўгай аканг» мисол уялдим гўё. 
Беркинай деб булут ортига қочдим, 
Менинг узоқ тушим бўлганди рўё.

Лаб босдим юзингга куйиб кетдинг сен, 
Сўнгра тополмадим сени ҳеч — эркам 
Она ер бағрини суйиб кетдинг сен, 
Қайда қодди сени яратган кўклам?

Ҳар баҳор излайман, кутаман муштоқ, 
Кечаман минг бора дунёларидан.
О, менинг суйганим — лолақизғилдоқ, 
Қайтақол ёнимга онанг бағридан.

«ҚАДР»
У  бир умр ҳаммоллик қилди,
Оғир юк бўларди бильакс дастида.
Бир умр панд бериб, бир умр панд еб, 
Ўралашиб ўтди оёқ остида...

Ёлғондан дод солиб ногоҳ оломон;
— Наҳотки етмадик?! — деди қадрига. 
Доим оёқ ости қилган бўлса-да,
Бошда етказдилар уни қабрига.

Ь

ГУЛЁРГА •
Танлаган гулим қолди, 
Гул билан дилим қолди, 
Шабнамлар сирим олди, 
Кумушкон боғларида.

Ҳоксор дўстим капалак, 
Негадир юрак ҳалак, 
Ўзгачайди камалак, 
Кумушкон боғларида.

Тилида бол узатиб, 
Лабларимни музлатиб, 
Гулёр қолди кузатиб, 
Кумушкон боғларида

Боқий инсон бўлмайди, 
Севги боқий — ўлмайди, 
Суйган гулим бўзлайди. 
Кумушкон боғларида.

Тамом...
Ёлғиз нетарман,
Бошим олиб кетарман, 
Гулёрга гул тутарман, 
Кумушкон боғларида.

ЖИМИРЛАЙДИ...
Жимирлайди булоқ суви 
Юрагимни жимирлатиб, 
Ишққа илҳом берди шу қиз 
Лабларини қимирлатиб.

Аллаловчи ҳис бор эди, 
Жаранглаган сўзларида. 
Булоқдаги биллур томчи 
Жилоланар кўзларида.

Шалоладай сочларини 
Нигоҳимда твриб қўйдим. 
Ўша гўзал тоғ қизига 
Юрагимни бериб қўйдим.

Йўлларимиз тўқнаштирди 
Саҳардаги булоқ сайли.
Бутун умр шу қиз бирла 
Тоғда қолиб кетай майли...

Жимирлайди булоқ суви 
Юрагимиз жимирлатиб.

Жасур ХУСАНОВ.

Шахмат

МУСОБАҚА ҚИЗҒИН 
ПАЛЛАГА КИРДИ

Пойтахтимиздаги республика шахмат к.1убида Ўзбекис- 
тон чемпионатининг биоинчи лига беллашувлари давом

Ушбу мусобақада Тош- 
кент шаҳри, Қорақалпоғис- 
тон Республикаси ва барча 
вилоятлардан келган юздан 
зиёд шахмат устаси қатнаш- 
япти.

Чемпионатнинг аёллар 
ўртасидаги баҳслари ниҳоя- 
сига етди. Бу йилги бирин- 
чиликда 53 шахматчи дона 
сурди. Тўққиз имкониятдан
7,5 очко жамғарган қаш- 
қадарёлик Сарвиноз 
Эргашева мусобақада 
биринчи ўринни эгал- 
лади ва олий лигада иш- 
тирок этиш ҳуқуқини қўлга 
киритди.

Беллашувлар якунида 
жиззахлик Юлдуз Ҳамроқу- 
лова ҳамда Тошкент вакила- 
си Вера Долженкова еттита- 
дан очко тўплади. Мусобақа 
қоидасига кўра, иккинчи 
йўлланма соҳибасини аниқ- 
лаш учун тай-брэк учрашуви 
бўлди. Унда омад Юлдуз 
томонида бўлди ва рақиба- 
сини кетма-кет икки марта 
мағлуб этди.

Чемпионатнинг эркаклар 
ўртасида ўтказилаётган баҳс- 
лари айни пайтда қизғин 
паллага кирди. Ўн бир тур- 
дан иборат беллашувларда 
85 нафар спортчи иштирок 
этмоқда. Ҳозирча тўққиз им- 
кониятдан 8,5 очко тўплаган 
фарғоналик тажрибапи спорт 
устаси Виктор Манин олий 
лигага бериладиган икки 

йўлланмадан бирига асо- 
сий даъвогар бўлиб 
турибди. Етти ярим 
очко билан иккинчи 

поғонани эгаллаб турган 
бухоролик Фахриддин Сат- 

торов эса иккинчи йўлланма- 
ни қўлга киритиш имкония- 
тига эга. Бироқ унинг орти- 
дан келаётган ёш шахматчи- 
лар - пойтахтлик Антон Фи- 
липпов ва Тошкент вилояти 
вакили Дамир Ҳусниддинов 
ҳдм еттитадан очко тўплаган.

Ўзбекистон чемпионати- 
нинг олий лига баҳслари шу 
йилнинг май ойида Наман- 
ган шаҳрида ўтказилади.

ЎзЛ.

Минм-футбол

ХОТИРА СОВРИНИ
Тошкент туманидаги Охунбобоев номли ширкат хўжали- 

гига кўп йиллар раҳбарлик қилган Ўзбекистонда хизмат 
кўрсатган қишлоқ^ хўжалиги ходими Зоиржон Жалилов хо- 
тирасига бағишланган мини-футбол мусобақаси бўлиб ўтди. 
Биринчи ўринни Келес, иккинчи ўринни Ҳасанбой, учинчи 
ўринни Масалбой қишлоқ фуқаролар йиғинларининг жамо- 
алари эгаллади.

Ғолибларга Тошкент туман ҳокимлигининг фахрий ёрлиқ- 
лари ва қимматбаҳо совғалари топширилди.

Маҳмуда ВАЛИЕВА.

Теннис

КУЦЕНКО УЧУН МАВСУМ 
ОМАДЛИ БОШЛАНДИ

2003 йилги мавсум теннисчимиз Вадим Куиенко учун 
жуда мувасЬсЬакиятли бошланди.

У январда "Катта дубулға" 
туркумига кирувчи тўртта энг 
йирик турнирнинг биринчи- 
си -  Австралия очиқ чемпи- 
онати беллашувларини са- 
ралаш босқичидаги 
учта ўйинда ғалаба 
қозониб, асосий тур- 
га йўлланма олганди. 
Мелъбурндаги тўртин- 
чи беллашувда ҳам ра- 
қибидан устун келган 
Вадим иккинчи бос- 
қичгача етиб борди.

Бундан ташқари,
Вадим Куценко 7-9 фев- 
раль кунлари Тошкентдаги 
"Ўзбекистон" спорт мажмуи 
теннис кортларида индоне- 
зияликларга қарши ўтказил- 
ган Дэвис кубоги доираси- 
даги беллашувларда терма

жамоамиз ғалабасига муно- 
сиб ҳисса қўшганди.

Айни кунларда эса тен- 
нисчимиз Бирлашган 
Араб Амирликларидаги 
теннис турнирида ишти- 
рок этмоқда. Мукофот 
жамғармаси бир милли- 
он АҚШ долларига тенг 
бўлган Дубайдаги халқ- 
аро турнирда ҳамюрти- 

миз саралаш босқи- 
чида барча рақибла- 
рини мағлубиятга уч- 

ратиб, асосий турга 
йўлланма олди. Энди Вадим 

Куценко испаниялик
Фелисьяно Лопесга қарши 
кортга чиқади.

Зоҳир ТОШХЎЖАЕВ, 
ЎзА мухбири.

Таналарига сиғмай, шўх-шодон қувлаш- 
мачоқ ўйнаётган болалар орасидан мун- 
киллаб ўтиб келаётган Рузвон кампир дар- 
возага яқинлашишини билади, бирдан сес- 
каниб, чўчиб тушди. Ҳассаси қўлидан учиб 
кетди. То ўзини ўнглаб олгунича, қора му- 
шук ўкинчли миёвлаб кўчанинг у томонига 
ўтиб кетди.

— Нима бало, Нурибону «папалаб» ас-

тинчликми?» дегандай маъноли қараб 
қўйди.

— Ҳе йўқ, бей йўқ, ўғлим тушмагур, 
эшикдан кирасолиб кўнгил сўраган Гули- 
гинамга заҳрини сочиб қолса, денг... — 
Нурибуви очиқ деразадан набирасига ач- 
чиққина қора чой буюрди. Кейин токчадан 
у-бу олиб, патнисга қўйди. — Шу десан- 
гиз, туни билан телвизорда пудбол кўриб.

МУУПУЕТПИ
МУ ШУ К 1 \Е IДП

Воқеи ҳикоя ■ ■
раб қўйган гўштини олиб қочдими бу но- 
жинс? Қўшни эшикни ҳассаси билан тур- 
тиб очди, ичкарига қараб:

— Ҳой, Нурибону, уйдамисиз? — деб 
ҳовлига ўтди.

Ҳовли этагида шаталоқ отиб юрган Но- 
дирни кўриб, гап нимадалигини сезди:

— Ҳап, сеними? — деб қўйди айвонга 
ўтатуриб.

Ошхонадан кенжа келин Гулихон қўли 
да жуваси билан чиқиб келди.

— Ҳа, келин, тинчликми? Бечора му 
шукларингда қасдларинг борми дейман? 
Нақ мени ағдарворай деди-я...

Келин энди оғиз жуфтлаган ҳам эди 
айсснда ёнбошлаб ётган эрига кўзи туш 
ди-да, тилидагини ичига ютишга мажбур 
бўлди.

— Аямлар ичкарида ўтирибдилар, кира- 
қолинг, — деди синиқ бир оҳангда.

Ҳамон ўзига келолмаган Рузвон кампир 
қирқ беш йиллик ҳасратдошига «Нима гап.

эрталаб ишига кеч қопти. Ишида ҳам уй- 
қусираб «аччот»ларини хом-хатала қилиб, 
устолига бошини кўйганича пинакка кетиб- 
ди. Аср палласида хўжайини натижани 
билиш учун кирса, аҳвол бундоқ. Обдон 
«пўстаги»ни қоққан чамаси. Шўрликкина 
келиним эшитди эшитадиганини бекорга. 
Гулихон аразлаб, ичкарига кириб кетса 
денг. Кўз ёшларини тўкиб ҳам олди боя- 
қиш... Ҳозиргина чиқиб кўрсаки, ўғли қий- 
ма гўшт билан арзанда мушугини «меҳмон» 
қилаётибди. Фиғони фалакка чиқиб, Но- 
диржонни бир туртибдими, боласи тушма- 
гур жони борича мушукни тепиб қолибди. 
Мушук нима қилсин? Кўрганингиздек, миёв- 
лаганича, қочди-кетди...

— Вой бечора-ей, ҳассамга ҳам урилиб, 
яна туртки еди-я... — Рузвон кампир Нури- 
буви узатган чойдан хўплаётиб, бошини 
сарак-сарак қилди.

Ҳасанбой САЪДУЛЛАЕВ.

Тузувчи: Акромжон ХЎЖАМОВ.

Кичик
масаллар

ҒАЛВИР 
БИЛАН ЭЛАК

Бир куни ғалвир билан 
элак ҳасратлашиб қоли- 
шибди.

— С ўнгги пайтда бо- 
шимга кўп уришаяпти, — 
дебди элак.

— Нима учун? — сўраб- 
ди ғалвир.

— Сара нарсани ҳам пу- 
чакка ўтказаётганмишман.

— Мени эса, аксинча, 
тоза  иш лам аяпсан  деб 
туртишади, — дея хўрси- 
нибди ғалвир.

«БИЗ КИМ 
БЎЛИБМИЗ»
Такдирнинг ҳукми би- 

лан мушуқ билан сичқон 
д ўстл а ш и б  қо л и ш и б д и . 
Бундан а ж а б л а н ган  ит 
сўрабди:

— И кк о в и н г  қа н д ай  
қилиб чиқишиб қолдинг- 
лар?

— Иши тушганда бўри 
билан қуён ака-ука бўлиб 
кетяптику, уларнинг олди- 
да биз ким бўлибмиз?

Муассис:
ТОШКЕНТ 
ВИЛОЯТИ 

ҲОКИМЛИГИI

Бош муҳаррир  
Фатҳиддин 

МУҲИДДИНОВ

Швмфонлар:
Хатлар ва оммавий ишлар 
бўлими: 133-40-48  
Эълонлар: 133-70-10, 
136-53-80.

Т\1анЗнлнмнЗ:

1700000, Тошкент шаҳри, 
Матбуопилар кўчаси, 32.

Ўзбекистон Республикаси Давлат 
матбуот кўмитасида 8 раками 

билан рўйхатга олинган.

Гаэета «Тошкент ҳациқати» 
таҳририяти компьюгер марказида 

терилди ва саҳифаланди.

•  Эьлон ва билдирув- 
лардаги факт ҳамда да- 
лилларнинг тўғрилиги учун 
реклама ва эьлон берув- 
чилар масьулдир.

